
● 2 июльдә РФ Эчке эшләр министрлыгының иң күпсанлы бүлекчәсе үзенең һөнәри бәйрәмен билгеләп үтте –  Юл хәрәкәте иминлеге дәүләт инспекциясе оешуга 75 ел тулды. Әлеге уңайдан Казанның “Пирамида” мәдәни-күңел ачу үзәгендә тантаналы чара узды. ЮХИДИ хезмәткәрләрен һөнәри бәйрәмнәре белән ТР Дәүләт Советы Рәисе Фәрит Мөхәммәтшин котлады. 
“ЮХИДИ – Эчке эшләр министрлыгы системасындагы иң күпсанлы һәм ихтыяҗ зур булган хезмәтләрнең берсе. Алар, безнең тормышны саклап, көн саен гражданнар сәламәтлеге сагында тора. Алар җилкәсендә - бик тә җаваплы һәм авыр дәүләт миссиясе. Тормыш мәшәкатьләренә күмелеп, без кайвакыт аларның хезмәтен искәрми дә калабыз. Чын күңелемнән сезгә иминлек һәм иртәгесе көнгә ышаныч телим”, - диде Татарстан парламенты башлыгы. 

Фәрит Мөхәммәтшин һәм ТР буенча Эчке эшләр министры Әсгать Сәфәров Юл хәрәкәте иминлеге дәүләт инспекциясенең иң яхшы хезмәткәрләренә Хөкүмәт һәм ведомство бүләкләре тапшырды. 
● 5 июльдә республика парламенты депутатлары Казан-Болгар-Зөя-Казан яңа туристлык маршрутын “ачты”. ТР Дәүләт Советы Президиумының күчмә утырышында Татарстанның ике тарихи мирасын – борынгы Болгарны һәм Зөя утрау-шәһәрчеген – торгызу эшләре барышы буенча фикер алыштылар. Бу чарада ТР Дәүләт Киңәшчесе Минтимер Шәймиев катнашты. Утырышны ТР Дәүләт Советы Рәисе Фәрит Мөхәммәтшин алып барды.
Президиумның күчмә утырышы Зөяне караудан башланды. Биредә аларны ТР Президентының социаль мәсьәләләр буенча ярдәмчесе, ТР Тарих һәм мәдәният һәйкәлләрен торгызу республика фонды башкаручы директоры Татьяна Ларионова һәм “Зөя утрау-шәһәрчеге” тарих-архитектура һәм сәнгать музее директоры Артем Силкин каршы алды. 
Президиум утырышын ачып, ТР Дәүләт Советы Рәисе Татарстанда архитектура, тарихи һәм дини уникаль һәйкәлләрнең мәдәниятара диалог өчен нигез салуын ассызыклады. “Татарстан халыклары мәдәнияты тарихында борынгы Болгар белән Зөя утрау-шәһәрчеге аерым мәгънәгә ия”, - диде ул.

Болгар белән Зөядә торгызу эшләре барышы турындагы доклад белән ТР Тарих һәм мәдәният һәйкәлләрен торгызу республика фонды башкаручы директоры Татьяна Ларионова чыгыш ясады.
Фикер алышу барышында ТР Дәүләт Советы Рәисе урынбасары Римма Ратникова һәм ТР Дәүләт Советы Мәдәният, фән, мәгариф һәм милли мәсьәләләр комитеты рәисе Разил Вәлиев гамәлгә ашырыла торган проектлар буенча тәкъдимнәрен белдерде.
ТР Дәүләт Советы Рәисе Фәрит Мөхәммәтшин республиканың тарихи һәйкәлләрен торгызуга бәйле ике мәсьәләне билгеләп үтте. Парламент җитәкчесе фикеренчә, туристларны җәлеп итеп, халык кәсепләрен үстерү һәм сувенир продукцияләре ассортиментын арттыру турында онытмаска кирәк. Спикер сүзләренә караганда, Кытай сувенирлары, түбән сыйфатлы булу исәбенә, республика казнасының табыш өлешен арттырырга мөмкинлек бирми. Икенче мәсьәлә изге урыннарның кешеләрдә, бигрәк тә яшьләрдә, толерантлык тәрбияләвенә кагыла.
Чарадан соң Минтимер Шәймиев белән Фәрит Мөхәммәтшин журналистлар белән аралашты. “Соңгы мәгълүматлар буенча, Болгарга килүче туристлар саны, узган ел күрсәткечләре белән чагыштырганда, 2,5 тапкыр артты,  - дип белдерде ТР Дәүләт Киңәшчесе. - “Зөягә туристлар саны 3 тапкыр артты. Бигрәк тә җәй биредә туристлар агылачагына шик юк. Хәзер аларга шартлар тудыру зарур”, – дип ассызыклады Минтимер Шәймиев.
Фәрит Мөхәммәтшин исә “Туристлык турында” закон кабул итәргә кирәк дип саный. “Федерациянең күп кенә субъектларында ул бар инде”, - диде спикер.
Күчмә утырышта ТР Дәүләт Советы Президиумы әгъзалары, хакимиятнең башкарма һәм суд тармагы вәкилләре, фәнни җәмәгатьчелек, дин вәкилләре катнашты.
● 6 июльдә Дәүләт Советында  “Прокуратура һәм Татарстан Республикасы Дәүләт Советының законнар эшләү процессындагы бәйләнеше” дип аталган “түгәрәк өстәл” утырышы узды. 
Утырышта парламент һәм Прокуратураның хезмәттәшлек проблемаларына һәм перспективаларына, конституцион-хокукый нигезләр һәм бәйләнешләрнең формаларына багышланган докладлар белән Дәүләт Советының Законлылык һәм хокук тәртибе комитеты рәисе Шакир Яһудин һәм ТР Прокуроры урынбасары Газинур Галимов чыкты. Алар республика территориясендә РФнең бердәм хокукый кырын тәэмин итү өлкәсендәге хезмәттәшлекнең нәтиҗәлелеген билгеләп үтте. Эшнең бу рәвешле алып барылуы ТР законнарын әзерләгәндә, аларга экспертиза үткәргәндә, Дәүләт Советы утырышларында катнашканда үзенең уңай нәтиҗәләрен күрсәтә. 
Аннан соң әлеге докладлар буенча фикер алыштылар. Прокуратура һәм парламентның хезмәттәшлегенә бәя биреп, шулай ук хезмәттәшлекнең нәтиҗәлелеген арттыру буенча киңәшләр белән, Дәүләт Советының Дәүләт корылышы һәм җирле үзидарә комитеты рәисе Валентина Липужина, ТР Прокуратурасы идарәсе башлыгы Модест Фатыйхов, ТР Юстиция министры Мидхәт Корманов, КФУның юридик факультетының конституцион хокук һәм кеше хокуклары кафедрасы доценты Евгений Солтанов, ТР Прокуратурасы бүлеге башлыгы Җәүдәт Ибраһимов һәм Дәүләт Советының Хокук идарәсе җитәкчесе Андрей Ощепков чыгыш ясады. “Түгәрәк өстәл” утырышында ТР Прокуроры Кафил Әмиров та катнашты. 
● 7 июльдә IV чакырылыш Дәүләт Советының егерменче утырышы ачылды (тулырак “Дәүләт Советы утырышы” бүлегендә) 
● Моннан нәкъ егерме ел элек егерменче чакырылыш ТАССР Югары Советы сессиясендә республиканың беренче Президенты Минтимер Шәймиев ант иткән, ә Фәрит Мөхәммәтшин беренче тапкыр ТАССР Югары Советы Рәисе итеп сайланган. Бу вакыйгаларның шаһиты булган парламентның Дәүләт корылышы һәм җирле үзидарә комитеты рәисе Валентина Липужина шулар хакында 7 июльдә IV чакырылыш Дәүләт Советының егерменче утырышында депутатларның исенә төшерде. 
Шактый катлаулы чор була ул. Татарстан парламенты Рәисе вазыйфасына шулай ук депутатлар Т.М. Абдуллин, Ю.П. Петрушин, Ф.Ш. Сафиуллин, З.Я. Латыйпов, Р.А. Йосыпов кандидатуралары да тәкъдим ителә. Альтернатив нигездә узган сайлаулар нәтиҗәсендә Фәрит Мөхәммәтшин ТАССР Югары Советы Рәисе итеп сайлана. 
7 июльдә “Республика Татарстан” газетасында Фәрит Мөхәммәтшинның 20 еллык спикерлык эшенә багышланган «Двадцать лет большой работы» дип аталган язма басылды. “Татарстанның бүгенге тормышындагы законлылык нигезендә Дәүләт Советы җитәкчесенең таланты, профессиональлеге йогынтысы сизелерлек, - диелә әлеге язмада, - безнең спикер сәяси карашлары һәм холыклары төрле булган депутатларны берләштерә белә - һәр яңа чакырылышта иң югары нәтиҗәләргә омтылучы команданы формалаштыра”. 

● 7 июльдә республика парламенты утырышы тәнәфесендә ТР Дәүләт Советы Рәисе Фәрит Мөхәммәтшин РФ Федераль Җыенының Федерация Советы рәисе урынбасары, Федерация Советының халыкара эшләр буенча комитеты рәисенең беренче урынбасары Ильяс Умаханов белән очрашты.

Ильяс Умаханов Казанга “Хаҗ – мөселманнар бердәмлеге. Үткәннәр һәм бүгенгесе. Комплекслы якын килү” темасына III Халыкара конференциясендә катнашу өчен килде. 
ТР Дәүләт Советында очрашуда Фәрит Мөхәммәтшин һәм Ильяс Умаханов төбәк палаталары белән субъектлар закон чыгару җыеннары хезмәттәшлегенең актуаль мәсъәләләре, шулай ук халыкара конференция тематикасы буенча фикер алышты. Ильяс Умаханов сүзләренә караганда, Россия парламенты югары палатасы каршындагы Законнар чыгару советы утырышының берсен әлеге проблемага багышларга кирәк, әмма иң элек хаҗ кылуны оештыру буенча төбәкләр тәҗрибәсен җентекләп өйрәнү зарур.

“Сезнең эшегезне хуплыйбыз”, - дип ассызыклады Фәрит Мөхәммәтшин.

Очрашуда ТР Президентының Дини берләшмәләр белән элемтә идарәсе башлыгы Марат Гатин һәм ТР Инвестицияле үсеш агентлыгы җитәкчесе Линар Якупов катнашты.
● 8 июльдә Дәүләт Советы Рәисе Фәрит Мөхәммәтшин Татарстан парламентының беренче яртыеллык йомгакларына багышланган матбугат очрашуы уздырды.

“Һәр партия РФ Дәүләт Думасына күбрәк депутат уздыру өчен көрәш алып бара. Безне дә әлеге мәсьәлә бик кызыксындыра”, - дип белдерде ул, журналистларның “Яңа чакырылышта Татарстаннан РФ Дәүләт Думасына, узган чакырылыштагы кебек, 14 депутатны үткәреп булырмы-юкмы?” дигән соравына җавап биреп. 

Спикер сүзләренә караганда, бу чакырылышта да Дәүләт Думасына мөмкин кадәр күбрәк депутатны үткәрү теләге бар. Әмма бу бурыч җиңелләрдән түгел. Чөнки, федераль законнарга кертелгән үзгәрешләр нигезендә, хәзер парламентка сайлаучыларның 5 процент тавышын җыйган партия вәкилләре дә уза ала. 

“Бердәм Россия” партиясе өчен бу икеләтә авыр булыр дип көтелә. Әлеге партиягә башка партияләр белән конкуренциядә җиңеп чыгарга кирәк булачак. Өстәвенә ул - хакимлек итүче, парламентта күпчелекне тәшкил итүче хакимият партиясе. “Әгәр без федераль парламентка 14 кешене уздыра алсак, бу безгә карата күрсәтелгән ышаныч булыр иде, - дип саный Фәрит Мөхәммәтшин. – Җәмгыятьтә аңлау бар”. 

Татарстан парламенты башлыгы әйтүенчә, хәзерге вакытта “Бердәм Россия” партиясе әгъзаларыннан һәм “Халык фронты” вәкилләреннән торган исемлек төзелгән. Алар буенча праймериз үткәрелә. Аларның нәтиҗәләре буенча Татарстаннан РФ Дәүләт Думасына сайланачак депутатларның исемлекләре барлыкка киләчәк дип көтелә. 

“Сез вәкаләтләрне децентрализацияләүне (үзәк хакимиятнең кайбер вәкаләтләрне җирле хакимияткә бирүе) һәм яңадан бүлүгә ничек карыйсыз?” дигән сорауга җавап биреп, Фәрит Мөхәммәтшин: “Без вәкаләтләрне яңадан бүлү фикерен хуплыйбыз”, - дип белдерде. 

Ул федераль дәрәҗәдә вице-премьерлар Дмитрий Козак һәм Александр Хлопонин җитәкчелегендә эшче төркемнәре оешуын, аларның Татарстаннан әлеге мәсьәлә буенча новацияләр көтеп калуларын белдерде. 

Ф.Мөхәммәтшин аңлатып киткәнчә, төбәкләргә һәм муниципаль берәмлекләргә вәкаләтләрне яңадан карау, аларны финанс мандаты белән ныгыту турында сүз бара. “Димәк, салым базасы да яңадан каралачак”, - диде ул. 

“Федераль үзәкнең эшен киметү, федераль хакимиятнең игътибарын асылда федераль булган вәкаләтләргә юнәлтү аларга алдагы бурычларны нәтиҗәлерәк хәл итәргә ярдәм итәчәк. Хәзерге вакытта төбәкләрдә федераль органнарның вәкилләре бик күп. Алар күп очракта төбәктәге органнарның эшен кабатлый, кайбер очракта күзәтчелек итә. Әгәр шундый карар кабул ителә икән, Бюджет һәм Гражданнар кодексына үзгәрешләр кертергә кирәк булачак. Хәзер барысы да шуңа таба бара”, - дип саный ТР Дәүләт Советы Рәисе. 

Фәрит Мөхәммәтшин фикеренчә, бу халыкның үз проблемаларын хәл итүдә активлыгын арттырачак. 

Матбугат очрашуында спикер Фәрит Мөхәммәтшин РФ Федерация Советында бара торган үзгәрешләргә уңай каравын белдерде. 

● ТР Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев җитәкчелегендәге Татарстан делегациясе Кытай Халык Республикасында эшлекле сәфәрдә булып кайтты.

Делегация әгъзалары Өремче һәм Колҗа шәһәрләре Сабантуйларында катнашты, Кытайда яшәүче татар милли-мәдәни оешмалар вәкилләре белән очрашты. 
Татарлар – Кытайда иң аз санлы халыклардан – нибары 5 мең тирәсе. Алар арасында абруйлы фән һәм мәдәният эшлеклеләре, табиблар, эшкуарлыкта һәм бизнеста зур уңышларга ирешкән танылган шәхесләр шактый. 

Делегация составында ТР Мәдәният министрлыгы, Бөтендөнья татар конгрессы башкарма комитеты әгъзалары, танылган сәнгать һәм мәдәният әһелләре бар иде. 

● Татарстан Республикасы Дәүләт Советы Президиумы “Булгария” теплоходы һәлакәте нәтиҗәсендә һәлак булганнарның туганнарының һәм якыннарының тирән кайгысын уртаклашты. “Идел елгасында булган фаҗига кагылганнар белән бергә без дә ихластан кайгырабыз”, - диелә кайгынамәдә.
● 12 июльдә Россия Федерациясе Транспорт министры Игорь Левитин, Татарстан Республикасы Президенты Рөстәм Миңнеханов, Татарстан Республикасы Дәүләт Советы Рәисе Фәрит Мөхәммәтшин “Булгария” теплоходы белән батып үлүчеләрне искә алу чараларында катнашты. 

Казанның Петропавловск соборында һәм республика башкаласының борынгы Әл-Мәрҗани мәчетендә батып үлүчеләр рухына дога кылдылар. 

Татарстан Президенты Рөстәм Миңнеханов Россия Президентына илкүләм матәм көне игълан иткән өчен рәхмәт белдерде һәм батып үлүчеләр рухына дога кылырга чакырды. 

Игорь Левитин, Рөстәм Миңнеханов һәм Фәрит Мөхәммәтшин Мәрҗани мәчетендә булды, анда Казан имам-мөхтәсибе Мансур хәзрәт Җәләлетдинов батып үлүчеләр рухына дога кылды. 

● 14 июльдә Татарстан Дәүләт Советы Рәисе Фәрит Мөхәммәтшин массакүләм мәгълүмат чаралары вәкилләре белән “Булгария” теплоходы фаҗигасе турында сөйләште. 

“Татарстан Республикасына, тулаем Россия Федерациясенә дә авыр кайгы төште. Бик күп кешенең, аеруча балаларның, үлеме – зур фаҗига ул. Батып үлүчеләрнең туганнары, якыннарының тирән кайгысын уртаклашам. Үлгәннәрне җирләүдә мөмкин булганча ярдәм итәргә тырышачакбыз. Фаҗига урынында эшләр әле дәвам итә, акчалата түләүләр үз вакытында һәм тулысынча бирелер, әмма йөрәкләрдәге җәрәхәт мәңгелеккә калачак. Фаҗига сабакларыннан җитди нәтиҗәләр ясау мөһим”, - диде ул.
Ул журналистларның: “Нинди законнар һәм норматив документлар пассажирлар транспортында куркынычсызлыкны арттырырга ярдәм итә алачак?” - дигән сорауларына җавап итеп: “Һичшиксез, үзләренә пассажир суднолары белән идарә итү ышанып тапшырылган кешеләргә җаваплылык өстәлергә тиеш”, - диде. Аның фикеренчә, бу өлкәдә гамәлдәге законнар тулысынча эшләми. Бу, беренче нисбәттә, күп санлы контроль оешмаларына кагыла. 

“Нәрсә эшләргә кирәк соң? Билгеле булганча, халыкка транспорт хезмәте күрсәтүне оештыру федераль үзәк белән РФ төбәкләренең уртак вазыйфаларына кертелгән. Шуңа күрә туризмның барлык төрләрен, шул исәптән, су транспортында пассажирлар ташу белән бәйле төрен дә үстерергә омтылган Татарстан өчен туристларның тормыш куркынычсызлыгын тәэмин итү, аны оештыручыларның җаваплылыгы, пассажир агымы мәсьәләләрен мөмкин кадәр катгыйрак тәртипкә сала торган үз законын булдыру аеруча әһәмиятле”, - дип саный Фәрит Мөхәммәтшин. 

Ул Дәүләт Советы Президиумының күптән түгел Зөя һәм Болгарда булып үткән утырышында да шул хакта сөйләшү булганны искә төшерде. Аның йомгаклары буенча Президиум республика хөкүмәтенә быел ук туризм турында закон проектын парламент каравына кертергә тәкъдим итте. 

“Аны без төрле яклап өйрәнәчәкбез, һәм уйлавымча, ул бик җитди документ булачак, - дигән ышаныч белдерде Дәүләт Советы Рәисе. – Моннан тыш, без инде такси транспорты куркынычсызлыгы мәсьәләләре белән төптән шөгыльләнә башладык. Такси хезмәте лицензия нигезендә күрсәтелергә тиеш, машиналарның тышкы күренешләре охшаш һәм аларда таксометр булырга тиеш. Без транспортта йөрү культурасын һәм куркынычсызлыкны – юлдамы ул, судамы – Татарстан Республикасы законнары белән сакларга омтылабыз. “Такси турындагы” закон быел ук кабул ителәчәк.” 

Дәүләт Советы Рәисе фикеренчә, депутатларны кайбер эшкуарларның, кызганычка каршы, табыш артыннан куу аркасында, гамәлдәге кагыйдәләрне санга да сукмыйча, кеше тормышын куркыныч астына кую фактлары борчымый кала алмый. «Менә ни өчен, - дип кабатлады Фәрит Мөхәммәтшин, - Татарстан һәм Россия гражданнарының куркынычсызлыгы чараларын тагын да катгыйландырырга кирәк. Шик тә юк, “Булгария” фаҗигасендә гаепле дип табылган кешеләр Россия законнары нигезендә кырыс җаваплылыкка тартылачак». 

“Хәзерге вакытта фаҗига урынында һәм аннан читтәрәк тикшерү эшләре дәвам итә, муниципаль берәмлекләр вәкилләре, җаваплы министрлыклар, табиблар һәм башка белгечләр тәүлек буена эшли. Ләкин эшнең иң авыры водолазлар җилкәсенә төште. Шәхсән үзем теплоходны пассажирлар белән шыплап тутыруны һәм аны лицензиясез рейска чыгарып җибәрүне җинаять дип саныйм. Кабатлап әйтәм, бу куркыныч сабак һәм барыбыз өчен дә кисәтү. Аннан дөрес нәтиҗәләр чыгарырга һәм андый бәла кабатланмасын өчен бөтен чараларны күрергә кирәк!” – диде спикер. 
● 28 июльдә ТР Дәүләт Советы Рәисе Фәрит Мөхәммәтшин республика парламентында “РИТЭК” нефть чыгару компаниясе генераль директоры Николай Николаев белән очрашты. Очрашуда Россия компаниясенең Татарстанда инновацион проектларны гамәлгә ашыруына бәйле перспективалар хакында фикер алыштылар.

Очрашу башында ТР Дәүләт Советы Рәисе кыскача гына Татарстандагы социаль-икътисади вәзгыять хакында сөйләде. Аның сүзләренә караганда, якындагы 20-25 елда республика ел саен 30 миллион тоннага якын нефть чыгарырга ниятли. “Кара алтын” чыгару күләмен арттырмыйча гына, үзебез сайлаган тактикадан читкә тайпылмабыз дип уйлыйм, - диде Фәрит Мөхәммәтшин. – Кече нефть компанияләрен үстерү, шулай ук табышлылыгы тагын да югары булган үзле нефть чыгару буенча яңа технологияләр эшләүгә зур игътибар биреләчәк”. 

Очрашуда катнашучылар “РИТЭК” ачык акционерлык җәмгыятенең инновацион проектларын гамәлгә ашыру перспективалары һәм республикабызда нефть чыгару компаниясе эшчәнлеге белән бәйле башка мәсьәләләр хакында фикер алышты. “Без Россия Федерациясенең 7 субъектында эшлибез. Безгә Татарстанда эшләр өчен бик тә уңайлы”, - дип ассызыклады Николай Николаев.

Очрашуда шулай ук РФ Дәүләт Думасына Татарстаннан сайланган депутат Фатыйх Сибагатуллин һәм “РИТЭК” компаниясе җитәкчелеге вәкилләре катнашты.

● 30 июльдә республиканың Югары Ослан районы хакимияте янында элек ТРның Хайваннар дөньясы объектларын саклау һәм файдалану идарәсен җитәкләгән Владимир Осянин белән хушлаштылар. Аны соңгы юлга озатырга ТР Президенты Рөстәм Миңнеханов, ТР Дәүләт Советы Рәисе Фәрит Мөхәммәтшин, ТР Президенты Аппараты җитәкчесе Юрий Камалтынов, ТР Премьер-министры урынбасары Зилә Вәлиева, ТРның Федерация Советындагы әгъзасы Әгъзәм Гобәйдуллин һәм башка рәсми затлар килде.    

«Без бирегә кайгы уртаклашу һәм республикабызның күренекле улы Владимир Геннадьевич Осянинны соңгы юлга озатырга дип килдек, - дип билгеләп үтте Фәрит Мөхәммәтшин. – Ул бик иртә китте. Владимир Геннадьевич үзенә йөкләнгән эшне һәрвакыт җаваплылык тоеп башкарды.  Югары Ослан районын төзекләндерү өчен күп көч куйды. Без әле   ремонтланган мәктәпләрне, яңа төзелгән юлларны һәм социаль объектларны, тротуарларны озак искә алырбыз”. 
Дәүләт Советы Рәисе сүзләренә караганда, В.Осянин Татарстанның халык депутаты булганда да халык белән актив аралашкан, аларның мәнфәгатьләрен кайгырткан.  “Ул беркайчан да карьерачы булмады һәм һәрвакытта үз тәҗрибәсен һәм белемен эш файдасына кулланды, – дип дәвам итте парламент башлыгы. – Ул гадел һәм тыйнак кеше иде. Безнең күңелләрдә ул аз сүзле, нигезле, хезмәт сөючән, сүзе үтә торган кеше  булып хәтердә калачак. Аның белән хушлашып, без Татарстан һәм дәүләт хакимияте органнары җитәкчеләре исеменнән олы рәхмәт хисләрен җиткерәбез”. 
Фәрит Мөхәммәтшин Татарстанның беренче Президенты, ТР Дәүләт Киңәшчесе Минтимер Шәймиев исеменнән мәрхүмнең туганнарының һәм якыннарының тирән кайгысын уртаклашуын җиткерде.    
Владимир Осянин Югары Ослан районының Коргуҗа авылында җирләнде.  
● 29-30 июльдә ТР Дәүләт  Советының Законлылык һәм хокук тәртибе комитеты рәисе урынбасары Рафил Ногманов Төньяк Кавказ республикаларына эшлекле сәфәргә барды.   
Хәзер дә контртеррористик операцияләр дәвам итә торган төбәккә сәфәр ТР Дәүләт Советы Рәисе Фәрит Мөхәммәтшин йөкләмәсе буенча оештырылды.   
29 июльдә Рафил Ногманов Беслан шәһәренең мемориаль комплексында булды, чәчәкләр салды. Әлеге комплекс 2004 елдагы теракт корбаннары истәлегенә төзелгән. Шул ук көнне Чечен Республикасының Гудермес районында Р. Ногманов вакытлыча төзелгән эчке эшләр бүлегенең шәхси составы белән очрашты. Анда Татарстаннан 150 полицейский хезмәт итә. Рафил Ногманов аларны ТР Дәүләт Советы эшчәнлеге белән таныштырды, республиканың социаль-икътисади үсеш программасының уңышлы үтәлеше, хокук саклау органнарындагы реформа турында сөйләде, гражданнарны кабул итте. 

30 июльдә ТР Дәүләт Советы депутаты Дагыстан Республикасына килде. Ул анда ТР буенча Эчке эшләр министрлыгы карамагындагы ведомстводан тыш сак хезмәте идарәсе төркеме шәхси составы белән очрашты һәм ТР Дәүләт Советы Рәисенең Рәхмәт хатларын тапшырды.  

Сәфәр барышында Р. Ногманов милиция генерал-майоры, Россия Герое Магомед Омаровның туган авылына да кереп чыкты. Левашино районының Магомед Омаров җирләнгән Мекети авылында ул парламент исеменнән чәчәкләр салды. Шул ук көнне Р. Ногманов, Казанга кайтышлый, Төньяк Кавказда һәлак булган һәм Волгоградта җирләнгән генерал Юрий Степаненконың каберенә зиярәт кылды. 
●  6 августта Казанда пляж волейболы буенча традицион турнир _ «Зенит»ның җәйге кубогы старт алды. Аның ачылышында ТР Дәүләт Советы Рәисе, Татарстанның Волейбол федерациясе президенты Фәрит Мөхәммәтшин катнашты.   
«Зенит-Казань» волейбол клубы һәм «Спортмакс» агентлыгы быел өченче тапкыр пляж волейболы буенча турнир үткәрде. Быел турнирда катнашу өчен  Казанга 121 команда килде. Алар арасында Мәскәү, Түбән Новгород, Ульяновск, Самара, Екатеринбург һәм Омск спортчылары бар. 

Турнирны ачу вакытында Фәрит Мөхәммәтшин волейбол буенча ир-атлар һәм хатын-кызлар командаларының “алтын” медаль яулавы нәтиҗәсендә Казан “Россиянең волейбол башкаласы” статусына ия булуын билгеләп үтте. 

Фәрит Мөхәммәтшин журналистлар белән аралашкан вакытта пляж волейболының Татарстанда актив  үсүен канәгатьләнү белән билгеләп үтте. “Волейбол һәркем шөгыльләнә алырлык спорт төрләренең берсе. Без Казанда моның өчен ике мәйданчык булдырдык. Алдагы планнарда – Казанка һәм Идел ярлары буенда яңа мәйданчыклар төзү һәм хезмәт күрсәтүне үстерү”, - диде волейбол федерациясе башлыгы. 
Ачылышта шулай ук ТР Яшьләр эшләре, спорт һәм туризм министры Рафис Борханов, «Газпром трансгаз Казань» җаваплылыгы чикләнгән оешма генераль директоры, ТР Дәүләт Советы депутаты Рәфкать Кантюков, “Зенит” клубы уенчысы Владислав Бабичев  һәм башкалар катнашты. 
● 23 августта Төркиянең Бөек Милләт Җыелышы Рәисе Җәмил Чичек ТР Дәүләт Советы Рәисе Фәрит Мөхәммәтшинга юллаган хатында Төркия белән Татарстан арасында парламентара хезмәттәшлек дәвам итсен һәм үссен өчен бөтен тырышлыгын куячагын хәбәр итте. 

ТР Дәүләт Советы Рәисе Фәрит Мөхәммәтшин депутатлар һәм шәхсән үз исеменнән, Җәмил Чичекның Төркиянең Бөек Милләт Җыелышы Рәисе булып сайлануы белән котлап, хат юллаган иде. Төркия парламенты спикеры җавап хатында ТР Дәүләт Советының 2011 елның маенда Төркиягә ясаган визитының ике республика арасындагы парламентара элемтәләрнең үсешенә уңай йогынты ясавын хәбәр иткән иде. 

Билгеле булганча, Татарстан делегациясенең Төркиягә сәфәре барышында татар әдәбияты классигы Габдулла Тукайның тууына 125 ел тулуга багышланган әһәмиятле чаралар узды. Әнкара шәһәрендә Тукайның бюсты куелды, Истанбулда аның хөрмәтенә парк ачылды, бәйрәм концертлары һәм Сабантуй үтте.
● 27 августта Татарстан Дәүләт Советы Рәисе, “ГАЗ-21 “Волга” авторетроклубы президенты Фәрит Мөхәммәтшин V Халыкара тарихи автомототехника фестиваленә старт бирде.

Иртән “Kazanring” яңа автодром территориясендә ачылган автофестивальгә Россия төбәкләреннән 100гә якын раритет авто- яратучылар килгән иде. Экспозициядә популяр 21 нче “Волга”дан тыш “Победа”, “Чайка” һәм “ГАЗ-АА” автомобильләрен күрергә мөмкин. Шулай да иң кызыклы экспонатларның берсе – “Т” модельле легендар “Форд”.
Юбилей фестивалендә катнашучыларны Фәрит Мөхәммәтшин сәламләде.

“Без сезнең белән бик мөһим эш – Россия һәм чит ил ретромобильләре һәм мотоциклларын саклау, торгызу, пропагандалау белән шөгыльләнәбез, - дип ассызыклады ул. – Ел саен фестивальнең географиясе киңәя. Бүгенге форумга Казанга Йошкар-Ола, Түбән Новгород, Оренбург, Тольятти, Чабаксар, Ульяновск, Россия Федерациясенең башка төбәкләре вәкилләре һәм, әлбәттә, Татарстан автояратучылары килде”.

Быел “ГАЗ-21 “Волга” авторетроклубы кечкенә генә юбилеен – оешуына 5 ел тулуны – билгеләп үтә. Бу клубта 120 дән артык катнашучы бар. Алар арасында Рөстәм Миңнеханов, ТР Премьер-министры, министрлар, республика шәһәрләре һәм районнары башлыклары бар.
Автодромда автосабантуй узды. Анда катнашучылар төрле ярышларда сыналды.

● 28 августта “Биектау” автодромында ТР Президенты Кубогына халыкара узышлар узды. Ралли-кросста катнашучыларны ТР Дәүләт Советы Рәисе Фәрит Мөхәммәтшин сәламләде. 

Чараның рәсми өлеше башланганчы, парламент башлыгы автодромны ретроавтомобильләр колоннасы белән әйләнде. Бу тамашачылар һәм ралли кросс кунаклары өчен дә “Волга” ГАЗ-21 авторетроклубы әгъзаларыннан бүләк булды. 
Фәрит Мөхәммәтшин Республика көне алдыннан Татарстан Президенты Кубогын уздыруның матур традициягә әйләнүен билгеләп үтте. Аның сүзләренә караганда, Татарстан игенчеләре, 5 млн. тонна ашлык җыеп алып, бу бәйрәмгә бүләк ясады. Ул узышчыларга уңышлы стартлар һәм исән-имин йөрүләрен теләп калды. 

Узышлар алдыннан ТР Президенты Рөстәм Миңнеханов һәм парламент башлыгы, “Волга” ГАЗ-21 авторетроклубы президенты Фәрит Мөхәммәтшин автодромдагы ретроавтомобильләрне карады. Бу автомашиналар республика башлыгында зур тәэсир калдырды. Р.Миңнеханов иске автомобильләрне коллекцияләү белән шөгыльләнүчеләр белән әңгәмә корды. 
	                   
	                       Дәүләт Советы утырышы


7 июльдә дүртенче чакырылыш ТР Дәүләт Советының егерменче утырышы ачылды. 
Президиум көн тәртибенә 47 мәсьәлә тәкъдим иткән иде. Аларның 30ы – ТР закон проектлары: 2 проект - өченче укылышта, 10 сы икенче укылышта карау өчен әзерләнгән, 18 закон проекты беренче укылышта карауга кертелгән. Алар арасында Татарстанның агымдагы ел бюджетына үзгәрешләр кертү, Татарстанда инвестицияле салым кредиты, салымнарга кагылышлы аерым законнарга үзгәрешләр кертүче закон проектлары бар. 

Шулай ук 12 федераль закон проектын, РФ субъектлары закон чыгару органнары закон инициативаларын һәм мөрәҗәгатьләрен, шул исәптән республикада җәмәгать судьяларының һәм суд участокларының саны үзгәрү турында ТР Дәүләт Советының бер закон чыгару инициативасын карау күздә тотыла. Утырышның көн тәртибенә кертелгән 4 мәсьәлә буенча Татарстан Дәүләт Советы карарларын кабул итү ниятләнә. Шулай ук ТР Дәүләт Советы тарафыннан Татарстан Республикасы административ-территориаль берәмлекләренә исем кушу һәм атамаларын үзгәртүгә бәйле тәкъдимнәрне карау турындагы нигезләмәне тикшерү көтелә. 
Комитет рәисләре Светлана Захарова ("Татарстан Республикасында Бала хокуклары буенча вәкаләтле вәкил турында" ТР законы проекты) һәм Марат Галиев ("Татарстан Республикасы территориясендә халыкка җиңел таксида транспорт хезмәте күрсәтүне оештыру турында" ТР законы проекты) көн тәртибенә өстәмәләр тәкъдим иттеләр. КПРФ фракциясе лидеры Хафиза Миргалимов өч депутат таләбе барлыгын, Рафаил Нуретдинов сәяси белдерү ясаячагын белдерде. 
Нәтиҗәдә ТР Дәүләт Советының егерменче утырышы 49 сорау кертелеп расланды: 

1. Татарстан Республикасы җәмәгать судьяларын сайлау турында. 
2. "2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3281-4 номерлы Татарстан Республикасы законы проекты турында (I укылыш). 

3. "Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында" 2242-4 номерлы Татарстан Республикасы законы проекты турында (II укылыш). 
4. "Татарстан Республикасында суд участокларын төзү һәм җәмәгать судьялары урыннарын булдыру турында" Татарстан Республикасы Законына үзгәрешләр кертү хакында" 2286-4 номерлы Татарстан Республикасы законы проекты турында (I укылыш). 

5. "Татарстан Республикасында янгыннан ирекле саклау турында" 2282-4 номерлы Татарстан Республикасы законы проекты хакында (I укылыш). 
6. "Татарстан Республикасында Бала хокуклары буенча вәкаләтле вәкил турында" 6290-4 номерлы Татарстан Республикасы законы проекты хакында (I укылыш). 

7. "Татарстан Республикасы территориясендә халыкка җиңел таксида транспорт хезмәте күрсәтүне оештыру турында" 4291-4 номерлы Татарстан Республикасы законы проекты хакында (I укылыш). 
8. "Оешмалар мөлкәтенә салым турында" Татарстан Республикасы Законының 3 һәм 5 статьяларына үзгәрешләр кертү хакында" 3279-4 номерлы Татарстан Республикасы законы проекты турында (I укылыш). 
9. "Салым түләүчеләрнең аерым категорияләре өчен оешмалар табышына салым буенча салым ставкасы билгеләү турында" Татарстан Республикасы Законының 1 статьясына үзгәреш кертү хакында" 3278-4 номерлы Татарстан Республикасы законы проекты турында (I укылыш).
10. "Татарстан Республикасында инвестицияле салым кредиты турында" 3275-4 номерлы Татарстан Республикасы законы проекты хакында (I укылыш). 
11. "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1238-4 номерлы Татарстан Республикасы законы проекты турында (III укылыш). 
12. "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 7246-4 номерлы Татарстан Республикасы законы проекты турында (III укылыш). 
13. "Татарстан Республикасы дәүләт бүләкләре турында" 1263-4 номерлы Татарстан Республикасы законы проекты хакында (II укылыш). 
14. "Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында" 2257-4 номерлы Татарстан Республикасы законы проекты хакында (II укылыш). 
15. "Татарстан Республикасы Бюджет кодексына үзгәреш кертү турында" 3261-4 номерлы Татарстан Республикасы законы проекты хакында (II укылыш). 
16. "Гражданнарның торак хокукларын яклауны тәэмин итү турында" 4247-4 номерлы Татарстан Республикасы законы проекты хакында (II укылыш). 
17. "Административ хокук бозулар турында Татарстан Республикасы кодексына үзгәрешләр кертү хакында" 2250-4 номерлы Татарстан Республикасы законы проекты турында (II укылыш). 

18. "Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасы дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" 4249-4 номерлы Татарстан Республикасы законы проекты турында (II укылыш). 

19. "Татарстан Республикасының дәүләти-хосусый партнерлыкта катнашуы турында" 4243-4 номерлы Татарстан Республикасы законы проекты хакында (II укылыш). 

20. "Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру турында" Татарстан Республикасы Законының 3 статьясына үзгәрешләр кертү хакында" 6265-4 номерлы Татарстан Республикасы законы проекты турында (II укылыш).
21. "Татарстан Республикасы Дәүләт Советы депутаты статусы турында" Татарстан Республикасы Законына үзгәрешләр кертү хакында" 1277-4 номерлы Татарстан Республикасы законы проекты турында (I укылыш).
22. "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 1280-4 номерлы Татарстан Республикасы законы проекты турында (I укылыш). 

23. "Арча муниципаль районының аерым муниципаль берәмлекләрен үзгәртеп кору һәм "Арча муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1272-4 номерлы Татарстан Республикасы законы проекты турында (I укылыш). 

24. "Татарстан Республикасы Чистай районы һәм Чистай шәһәре буенча Татарстан Республикасы җәмәгать судьяларының суд участоклары чикләре турында" 2271-4 номерлы Татарстан Республикасы законы проекты хакында (I укылыш). 

25. "Татарстан Республикасы Әлмәт районы һәм Әлмәт шәһәре буенча Татарстан Республикасы җәмәгать судьяларының суд участоклары чикләре турында" 2273-4 номерлы Татарстан Республикасы законы проекты хакында (I укылыш). 

26. "Татарстан Республикасы Түбән Кама районы һәм Түбән Кама шәһәре буенча Татарстан Республикасы җәмәгать судьяларының суд участоклары чикләре турында" 2274-4 номерлы Татарстан Республикасы законы проекты хакында (I укылыш). 

27. "Татарстан Республикасы Зеленодольск районы һәм Зеленодольск шәһәре буенча Татарстан Республикасы җәмәгать судьяларының суд участоклары чикләре турында" 2287-4 номерлы Татарстан Республикасы законы проекты хакында (I укылыш). 

28. "Татарстан Республикасы Хисап палатасы турында" Татарстан Республикасы Законына үзгәрешләр кертү хакында" 3270-4 номерлы Татарстан Республикасы законы проекты турында (I укылыш). 
29. "Татарстан Республикасы муниципаль районнарының һәм шәһәр округларының җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында" Татарстан Республикасы Законына үзгәрешләр кертү хакында" 4285-4 номерлы Татарстан Республикасы законы проекты турында (I укылыш). 

30. "Татарстан Республикасы Җир кодексына үзгәрешләр кертү турында" 5284-4 номерлы Татарстан Республикасы законы проекты хакында (I укылыш). 
31. "Татарстан Республикасында ветеринария эше турында" Татарстан Республикасы Законына үзгәрешләр кертү хакында" 5283-4 номерлы Татарстан Республикасы законы проекты турында (I укылыш). 
32. "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 9 статьясына үзгәреш кертү хакында" 6268-4 номерлы Татарстан Республикасы законы проекты турында (I укылыш). 

33. Татарстан Республикасы административ-территориаль берәмлекләренә исем бирү һәм аларның исемнәрен үзгәртү турындагы тәкъдимнәрне Татарстан Республикасы Дәүләт Советы тарафыннан карау хакындагы нигезләмә турында. 

34. Татарстан Республикасы Хисап палатасына йөкләмә турында. 
35. "Россия Федерациясе субъектларында җәмәгать судьяларының гомуми саны һәм суд участоклары саны турында" Федераль законның 1 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 
36. "Дәүләт һәм муниципаль ихтыяҗлар өчен товарлар ташуга, эшләр башкаруга, хезмәтләр күрсәтүгә заказлар урнаштыру турында" Федераль законның 9 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Мурманск өлкә Думасының закон чыгару инициативасы турында. 
37. "Россия Федерациясе Гражданнар кодексының беренче өлешендәге 292 статьясына үзгәреш кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Белгород өлкә Думасының закон чыгару инициативасы хакында. 
38. "Тәмәке тартуны чикләү турында" Федераль законның 3 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Новосибирск өлкәсе Закон чыгару Собраниесенең закон чыгару инициативасы турында. 
39. "Административ хокук бозулар турында Россия Федерациясе кодексының 6.10 статьясына үзгәрешләр кертү хакында" 547079-5 номерлы федераль закон проекты турында (балигъ булмаганны сыра һәм аның нигезендә әзерләнә торган эчемлекләр, спиртлы эчемлекләр яисә миңгерәткеч матдәләр куллануга җәлеп иткән өчен җаваплылыкны көчәйтү өлешендә). 
40. "Россия Федерациясе Җинаять кодексына үзгәрешләр кертү турында" 559740-5 номерлы федераль закон проекты хакында (Россия Федерациясе законнарын камилләштерү өлешендә). 

41. "Административ хокук бозулар турында Россия Федерациясе кодексының 14.4 статьясына халыкка сыйфатсыз яисә техник регламентлар таләпләрен һәм санитар кагыйдәләрне бозып товарлар саткан, эшләр башкарган яисә хезмәтләр күрсәткән өчен җаваплылыкны көчәйтү өлешендә үзгәрешләр кертү хакында" 551200-5 номерлы федераль закон проекты турында. 
42. "Административ хокук бозулар турында Россия Федерациясе кодексының 23.221 һәм 23.231 статьяларына үзгәрешләр кертү хакында" 542828-5 номерлы федераль закон проекты турында (Россия Федерациясе субъектлары башкарма хакимият органнарының җир асты байлыкларын геологик өйрәнүгә, нәтиҗәле куллануга һәм саклауга дәүләт контролен һәм су объектларын куллануга һәм саклауга дәүләт контролен һәм күзәтчелеген гамәлгә ашыручы структур бүлекчәләре җитәкчеләренә югарыда күрсәтелгән органнар исеменнән административ хокук бозулар турындагы эшләрне карау хокукын бирү хакында). 

43. Бөек Ватан сугышы ветераннарын торак белән тәэмин итү мәсьәләсе буенча Россия Федерациясе Федераль Собраниесе Дәүләт Думасы депутатларына Ленинград өлкәсе Закон чыгару собраниесе депутатлары мөрәҗәгате турында. 

44. "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законның 21 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы турында. 

45. "Югары һәм югары уку йортыннан соңгы һөнәри белем турында" Федераль законга һәм "Фән һәм дәүләти фәнни-техник сәясәт турында" Федераль законга үзгәрешләр кертү хакында" 544209-5 номерлы федераль закон проекты турында (хуҗалык җәмгыятьләре эшчәнлегендә югары уку йортларының һәм фәнни учреждениеләрнең катнашуы өлешендә). 
46. "Мәгариф өлкәсендә Россия Федерациясенең аерым закон актларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Әстерхан өлкәсе Думасының закон чыгару инициативасы хакында. 
47. "Хәрби бурыч һәм хәрби хезмәт турында" Федераль законның 24 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы турында. 

48. Хөкүмәт сәгате: "Мәдәни мирас объектларын (мәдәният һәм тарих ядкарьләрен) саклап тоту, куллану һәм саклау өлкәсендә Татарстан Республикасы Хөкүмәте эшчәнлеге турында мәгълүмат". 

49. Төрлесеннән. 

Утырышны ТР Дәүләт Советы Фәрит Мөхәммәтшин алып барды. Анда ТР Президенты вазыйфаларын башкаручы республика Премьер-министры Илдар Халиков (Президент ялда иде), шулай ук ТР Дәүләт Киңәшчесе Минтимер Шәймиев катнашты. 

Дәүләт Советы утырышында депутатлар ТР Президенты Рөстәм Миңнеханов тарафыннан җәмәгать судьялары итеп сайлау өчен тәкъдим ителгән кандидатураларны хуплады. Аларны ТР Президенты Аппаратының Дәүләт-хокук идарәсе башлыгы Фәридә Волкова тәкъдим итте.  

Алдагы 5 елга җәмәгать судьялары итеп түбәндәгеләр сайланды: 
• Камалов Роберт Илдар улы (Чаллы шәһәре буенча, 20 нче суд участогы); 

• Исмәгыйлева Ләйсән Вәгыйз кызы (Казан шәһәренең Яңа Савин районы буенча, 2 нче суд участогы); 

• Фәсәхова Лиана Госман кызы (Казан шәһәренең Яңа Савин районы буенча, 9 нчы суд участогы); 
Депутатлар “Татарстан Республикасында янгыннан ирекле саклау турында” закон проектын тулаем өч укылышта кабул итте.

ТР Гадәттән тыш хәлләр министры Рафис Хәбибуллин тәкъдим иткән әлеге закон проекты “Янгыннан ирекле саклау турында” Федераль закон нигезендә эшләнгән һәм янгыннан ирекле саклау буенча иҗтимагый берләшмәләр булдыруның хокукый нигезләрен, шулай ук аларның Татарстан Республикасындагы социаль һәм икътисади яктан ярдәм күрсәтүнең аспектларын, янгыннан ирекле саклауның иминият һәм социаль гарантияләрен билгели.

Бу закон проекты белән, ирекле янгын сүндерүчеләргә һәм янгыннан ирекле саклау хезмәткәрләренә социаль һәм иминият гарантияләре бирү тәртибе, шулай ук янгын сүндергәндә һәм коткару эшләре вакытында җәрәхәт алган һәм үлгән очракта бер тапкыр бирелә торган пособие күләме ТР Министрлар Кабинеты тарафыннан билгеләнә. Шул ук вакытта җирле үзидарә органнары ярдәм чараларын җирле бюджетлар хисабына бирә ала. Депутат Илсур Сафиуллин җирле үзидарә органнарының бюджетлары болай да кысынкы булуын, әлеге йөкләмәләрнең аларга авырлык кына китерәчәген билгеләп үтте.

Әлеге закон проектын парламентның Законлылык һәм хокук тәртибе комитеты утырышы вакытында депутатлар конкрет түгел дип тапкан иде. Депутатлар аны иминиятләштерү гарантияләре, ирекле янгын берләшмәләренә салымнар түләүдә ташламалар бирү өлкәсендә конкретлаштырып бетерергә тәкъдим итә.

Депутат Хафиз Миргалимов иң элек профилактика эшенә игътибар бирергә кирәклеген, закон проектында моны ачык чагылдыру зарурлыгын билгеләп үтте. Шулай ук законның кем өчен язылганлыгын конкретрак күрсәтергә чакырды.

ТР Дәүләт Советы Рәисе Фәрит Мөхәммәтшин, ирекле янгын сүндерү отрядларын оештыру өчен шартлар тудыру белән закон проектын кабул итү зарурлыгын белдерде. Ирекле янгын сүндерүчеләргә һәм янгыннан ирекле саклау хезмәткәрләренә социаль һәм иминият гарантияләре бирү тәртибенә тукталып, материаль ярдәмне турыдан-туры муниципаль бюджеттан бирүнең авыррак булачагын ассызыклап үтте. “Бу очракта башка формаларны эзләргә кирәк”, - диде спикер.

“Татарстан Республикасында янгыннан ирекле саклау турында” закон проектының кысалы (рамочный) булуы сәбәпле, ТР Министрлар Кабинетына һәм муниципаль үзидарә органнарына өстәмә рәвештә норматив хокукый актлар эшләргә туры киләчәк. 
Депутатлар шулай ук ТРда Кеше хокуклары буенча вәкаләтле вәкил структурасыннан ТРда Бала хокуклары буенча вәкаләтле вәкил институтын аерып чыгару өчен тавыш бирде. 

ТР Юстиция министры Мидхәт Корманов бу уңайдан “Татарстан Республикасында Бала хокуклары буенча тулы вәкаләтле вәкил турында” закон проектын тәкъдим итте.  Ул билгеләп үткәнчә, яңа федераль закон буенча Бала хокуклары буенча тулы вәкаләтле вәкил мөстәкыйль орган булып тора һәм Кеше хокуклары буенча тулы вәкаләтле вәкил каршында хисап тотарга тиеш түгел. 

Депутатлар министрның фикерләре белән килеште һәм Татарстан Республикасында Бала хокуклары буенча тулы вәкаләтле вәкил турында” закон проектын тулаем кабул итте.

 7 июльдә Дәүләт Советы утырышында “Татарстан Республикасында инвестицияле салым кредиты турында” закон проекты беренче укылышта кабул ителде.   
«Инвестицияле салым кредиты – инвестиция процессларын стимуллаштыруга юнәлдерелгән  нәтиҗәле механизм, - дип, ТР Икътисад министры Мидхәт Шаһиәхмәтов әлеге документны кабул итүнең мөһимлеген билгеләп үтте. – Ул дөньяның күп илләрендә – Канадада, Бөекбританиядә һәм Япониядә сыналган”. 
Инвестицияле салым кредиты – салымнар түләүдән вакытлыча азат итеп торуны аңлата. Федераль законнар төбәкләргә конкрет очракларда компанияләргә инвестиция-салым ташламаларын төбәк хакимиятләренең норматив актлары белән билгеләнгән очракларда бирү мөмкинлеген тудыра.  
Инвестицияле салым кредиты Татарстан Республикасы бюджетына исәпләнә торган өлештә керемгә салым буенча, региональ салымнардан оешмалар мөлкәтенә һәм транспорт салымы буенча бирелә. Региональ салымнар буенча инвестицияле салым кредиты үз хуҗалык эшчәнлеген Татарстан Республикасы территориясендә гамәлгә ашыра торган оешмага РФ Салым кодексының 67 статьясындагы 1 пунктта каралган нигезнамәләрнең берсе булган очракта, шулай ук әлеге оешма яңа төзелеш яисә төзекләндерү яки гамәлдәге җитештерүне киңәйтү эше алып барган очракта бирелә. 
2012 елда инвестицияле салым кредитына булган ихтыяҗ якынча 200 млн. сум күләмендә билгеләнде. Шулай ук әлеге проектлардан мөлкәткә салым, НДФЛ һәм табышка салым хисабына Татарстан Республикасы бюджетына кермнәр күрсәтелгән инвестицияле салым кредиты күләмен якындагы 3 елда кайтару мөмкинлеген бирәчәк. ТР Икътисад министрлыгы белгечләре фикеренчә, предприятиеләргә әлеге төр дәүләт ярдәмен куллану күрсәтелгән салым кредитының һәр сумына 74 сум инвестиция кертемнәрен җәлеп итү мөмкинлеген бирәчәк. 
Депутатлар утырышта Татарстанда такси хезмәтен тәртипкә салу юнәлешендә “Татарстан Республикасы территориясендә җиңел такси ярдәмендә халыкка транспорт хезмәтләрен оештыру турында” закон проектын беренче укылышта кабул итте.

ТР Транспорт һәм юл хуҗалыгы министры урынбасары Азат Галиәхмәтов сүзләренә караганда, федераль закон кабул ителү нәтиҗәсендә эшләнгән, җиңел такси ярдәмендә халыкка транспорт хезмәтләрен күрсәтүне оештыру белән бәйле мөнәсәбәтләрне җайга салу максатыннан әзерләнгән закон проекты юл хәрәкәте иминлеген тәэмин итү, пассажирларның уңайлылыгы өчен шартлар тудыру, транспорт хезмәтләре базарында көндәшлекне булдыруны күз алдында тота. 

Әлеге закон проекты белән, такси ярдәмендә халыкка транспорт хезмәте күрсәтүгә рөхсәт алынырга тиешлеге билгеләп үтелә. Рөхсәтне шәһәрләрнең һәм муниципаль районнарның вәкаләтле органнары бирергә тиеш. 

Закон проектында җиңел таксига куела торган таләпләр ачык чагылыш тапкан. Алар барысы да бер төстә булырга, такси түбәсендә кызгылт сары төстәге фонарь куелырга, таксометр белән җиһазландырылган булырга тиеш. Такси алты ай саен техник карау узарга тиеш.

Такси йөртүченең 3 еллык эш стажы булу зарури. Аларга бер үк вакытта берничә эштә эшләү рөхсәт ителми. 

Азат Галиәхмәтов билгеләп үткәнчә, Казанның зур такси компанияләре әлеге закон проектын хуплаган.

ТР Президенты вазыйфаларын башкаручы – ТР Премьер-министры Илдар Халиков бөтен алга киткән илләрдә мондый норматив-хокукый актлары барлыгын, дәүләтнең пассажирлар иминлеген һәм хезмәт күрсәтү сыйфатын тәэмин итәргә тиешлеген ассызыклап үтте.

ТР Дәүләт Советы Рәисе Фәрит Мөхәммәтшин сүзләренә караганда, бу закон аша таксиның нинди булырга тиешлеге, конкуренция булсын өчен шартлар тудыру мәсьәләләре карала. Ә инде иминлек булдыру, шул ук вакытта көндәшлекне саклап калуны тормыш үзе таләп итә. Спикер закон проектын икенче укылышка әзерләгәндә фикер алышу вакытында яңгыраган тәкъдимнәрне исәпкә алырга чакырды.
“Татарстан Республикасы дәүләт бүләкләре турында”  закон проекты икенче  укылышта кабул ителде.  Депутатлар икенче укылышка карата кергән төзәтмә-тәкъдимнәрне карады. 
Аерым алганда, Дәүләт Советының Дәүләт корылышы һәм җирле үзидарә комитеты тарафыннан дәүләт бүләкләрен югалткан очракта аларның дубликатын бирү шартлары, бүләк бирү өчен документлар тутыру тәртибе,  шулай ук дәүләт бүләкләреннән мәхрүм итүнең сәбәпләре ачыкланды.

Сессиядә депутатлар Социаль комитет тарафыннан тәкъдим ителгән “Татарстан Республикасында халыкка социаль ярдәм күрсәтү турында” Законның 9 статьясына кертелә торган үзгәрешне карап тикшерде һәм моңа кагылышлы закон проектын беренче укылышта кабул итте.

Әлеге үзгәреш нурланыш алган гражданнарның федераль законнар һәм “Татарстан Республикасында халыкка социаль ярдәм күрсәтү турында” Закон тарафыннан каралган, ай саен бирелә торган акчалата түләүләргә булган хокукларын раслый.

Сүз Чернобыль атом электр станциясендә булган фаҗига һәм Семипалатинск полигонында атом-төш сынаулары нәтиҗәсендә нурланыш алган гражданнар турында бара. Республикада мондыйларның саны 2011 елның 25 апреленә 496 кеше булган. Алар арасында 59 – тыл хезмәтчәне, 431 – хезмәт ветераны, 6 реабилитацияләнгән граждан бар.

“Татарстан Республикасында халыкка социаль ярдәм күрсәтү турында” ТР Законының 9 статьясына үзгәреш кертү хакында” закон проекты ТР Конституция суды тарафыннан күрсәтелгән тәкъдимнәрне күз алдында тотып эшләнгән. Әлеге закон проектын 2012 елның 1 гыйнвареннан гамәлгә ашыру өчен, Татарстан бюджетыннан өстәмә рәвештә 2 миллион сумнан артык акча таләп ителә. 
 ТР Дәүләт Советы утырышында депутатлар “Гражданнарның торак хокукларын яклауны тәэмин итү турында” һәм “Муниципаль районнар һәм шәһәр округлары җирле үзидарә органнарына Татарстан Республикасының торак–коммуналь хуҗалык өлкәсендәге дәүләт вәкаләтләрен бирү турында” ТР Законының 1 һәм 10 статьяларына үзгәрешләр кертү хакында” закон проектларын икенче укылышта кабул итте. Әлеге закон проектлары торак милекчеләре һәм идарәче компанияләр эшчәнлегендә тәртип салуга юнәлтелгән.

Әлеге закон проектларын беренче укылышта кабул иткәннән соң ике айдан артык вакыт үтте. Ул арада РФ Торак кодексына үзгәрешләр керде, Федераль хөкүмәтнең торак-коммуналь хуҗалык хезмәтләрен күрсәтү тәртипләре турында карарлары чыкты.

Икенче укылышка беренче закон проектына карата 31 тәкъдим һәм төзәтмә кергән. Аларның яртысыннан күбрәген кире кагарга тәкъдим ителгән. Чөнки депутатларның торак-коммуналь хуҗалык эшчәнлеген тәртипкә салырга тырышуы федераль законнарга каршы килә.

“Гражданнарның торак хокукларын яклауны тәэмин итү турында” закон проекты хакында фикер алышу вакытында торак фонды белән идарә итү өлкәсендә яңа проблемалар барлыгы да ачыкланды. Аерым алганда, шуларның берсе идарәче компанияләр алмашынган очракта гамәлгә кую, техник һәм бухгалтерия документларын тапшыру тәртибе билгеләнмәүгә кагыла.

Депутат Исхак Садриев фикеренчә, капиталь ремонт өчен махсус җыелма исәп-хисап счетлары булдырырга, бу счетлардагы акчаның законлы тотылышына күзәтчелек ителергә тиеш. Ул шулай ук идарәче компанияләргә бюджет ассигнованиеләрен бирүгә кагылышлы тәкъдим кертте. Капиталь ремонт өчен махсус җыелма исәп-хисап счетлары булдыруны ТР Прокуроры Кафил Әмиров та яклап чыкты.

ТР Дәүләт Советы, муниципаль районнар һәм шәһәр округлары буенча суд участоклары чикләрен законнар белән ныгыту өчен, чикләрне билгеләүче законнар кабул итте. 
ТРның Чистай районы һәм Чистай шәһәре буенча (4 суд участогы), Әлмәт районы һәм Әлмәт шәһәре буенча (9), Түбән Кама районы һәм Түбән Кама шәһәре буенча (12), Яшел Үзән районы һәм Яшел Үзән шәһәре буенча (8), Яр Чаллы шәһәре буенча  (22)  җәмәгать судьяларының суд участоклары чикләре турындагы закон проектлары беренче укылышта һәм тулаем кабул ителде. 
Икенче укылышта һәм тулаем “Татарстан Республикасы дәүләт-шәхси партнерлыгы  турында” закон проекты кабул ителде.  Ул дәүләт хакимияте органнары һәм бизнесның мөһим социаль-икътисади мәсьәләләр буенча хезмәттәшлеген үстерү өчен хокукый нигезләр булдыруны күз алдында тота. 
Закон проектына карата Икътисад, инвестицияләр һәм эшкуарлык комитетыннан 14 тәкъдим кергән. Алар барысы да ачыклагыч һәм редакцион характерда. Закон проектының исеме дә үзгәреш кичерде: элек ул “Татарстан Республикасының дәүләт-шәхси партнерлыгында катнашуы турында” дип атала иде. 
Әлеге документ шәхси оешмаларны социаль яктан әһәмиятле проектларны тормышка ашыруга җәлеп итүне күз алдында тота. 

Хөкүмәт сәгате вакытында депутатлар ТР Мәдәният министры Айрат Сибәгатулинның мәдәни мирас объектлары турындагы чыгышын тыңлады.  

ТР Мәдәният министрлыгы мәгълүматларына караганда, республикада 1513 мәдәният тарихы һәйкәлләре исәпләнә. Аларның 146сы – федераль әһәмияттәге, 1055е – республика һәм 312се муниципаль әһәмияттәге һәйкәлләр. Соңгы 20 елда дәүләт саклавындагы мәдәни мирас объектлары ике тапкыр арткан. 

Мәдәният министры билгеләп үткәнчә, бу өлкәдәге активлыкны көчәйтүгә 2005 елда кабул ителгән “ТРда мәдәни мирас объектлары турында” ТР Законы этәргеч ясаган. 2008 елда министрлыкның яңа структурасы расланган: анда Мәдәни мирас объектларын саклау, куллану, популярлаштыру һәм дәүләт саклавы идарәсе дә бар. 
“2011 елның башында киң җәмәгатьчелектә шау-шу тудырган вакыйга булды. Казанда һәлакәтләрне булдырмау өчен алып барылган эшләр вакытында республика әһәмиятендәге ике һәйкәл – Потехин йорты һәм Банарцев номерлары бинасы юкка чыкты. 2006 елда “Болгар” нормерлары” дәүләт саклавыннан алынды һәм сүтелде. Бүгенге көндә Владимир Ленинның музей-йорты тирәсендә бәхәсләр бара. Аны реставрацияләү өчен 60 миллион сумнан артык акча кирәк”, - диде А.Сибәгатуллин. 

Мәдәният министрлыгы белгечләре фикеренчә, бу фактларның барысы да мәдәни мирас югалту куркынычын булдырмауга юнәлтелгән чаралар комплексын эшләү һәм тормышка ашыруны таләп итә. Иң элек барлык 1513 объектны документлаштырырга кирәк. Казанның мәдәни мирас объектларын саклау зонасы проектын эшләү тәмамланып килә. Бу елда 156 объектның территорияләре чикләре расланган. Ел ахырына кадәр Казанның барлык объектларының да чикләре расланачак. 
Мәдәни һәйкәлләрне өйрәнүдә “Мирас” максатчан программасы зур роль уйный. Әлеге программаны тормышка ашыру кысаларында Башкортостан, Пермь крае, Ульяновск, Түбән Новгород һәм Рязань өлкәләре территорияләрендә татар халкының тарихына һәм мәдәниятына кагылышлы 20 һәйкәл тикшерелгән, 50 бик борынгы һәм урта гасырга караган шәһәрчекләр археологик яктан өйрәнелгән, 10 китап чыгарылган, инвесторлар хисабына ике тарихи һәйкәл реставрацияләнгән.  
Министр фикеренчә, татарстанлылар бигрәк тә “Мәдәни мирас – Зөя утрау-шәһәрчеге һәм борынгы Болгар” программасы белән горурлана. Әлеге һәйкәлләрне Россиядәге зур тарихи-мәдәни һәм музей үзәкләренә әйләндерү планнары хәзерге вакытта уңышлы тормышка ашырыла. 
“Бу тагын бер кат мәдәни мирас объектларына сакчыл карашның Татарстан дәүләт сәясәтенең бер өлешенә әйләнүен күрсәтә. Һәм бу эшкә җәмгыятьнең бөтен катламнары, икътисад структуралары, хуҗалык субъектларының кушылуы мөһим”, - диде министр.   
Депутатлар “Татарстан Республикасы Җир кодексына үзгәрешләр кертү турында” закон проектын беренче укылышта кабул итте. Закон проекты белән парламентның Экология, табигатьтән файдалану һәм аграр мәсьәләләр комитеты рәисе урынбасары Илсур Сафиуллин таныштырды.
Әлеге закон проекты РФ Президентының РФ Федераль Җыенына 2010 елның 30 ноябрендәге Юлламасын тормышка ашыру буенча Йөкләмәләр исемлегенең 8 пунктын, “Торак төзелешен үстерүгә ярдәм итү турында” Федераль законның 16 статьясына һәм РФ Җир кодексына үзгәрешләр кертү хакында” Федераль законны һәм РФ Президентының РФ Федераль Җыенына Юлламасының һәм ТР Президентының ТР Дәүләт Советына Юлламасының төп нигезнамәләрен гамәлгә ашыру буенча ТР Министрлар Кабинетының 2010 елның 14 декабрендә расланган ТР Хөкүмәтенең 2011 елдагы гамәлләренең комплекслы планын тормышка ашыру максатыннан эшләнгән.
Әлеге Комплекслы планда, өченче һәм аннан соңгы балалар туган очракта, торак йорт яисә дача төзү өчен бушлай җир кишәрлекләре бирү өлешендә ТР Җир кодексына үзгәрешләр кертү каралган.
Бу нисбәттән ТР Җир кодексының 32 статьясына кертелә торган үзгәрешләр кертелә. И.Сафиуллин әйтүенчә, бу закон проекты белән, җир бирү тәртибе һәм аның күләме билгеләнә. 
Торак йорт яисә дача төзү өчен бушлай җир кишәрлекләре Татарстанда бер үк яшәү урыны буенча теркәлгән яки бергә яшәүче, җир кишәрлеге сорап гариза биргән вакытка унсигез яше тулмаган 3 яки аннан да күбрәк баласы (моңа үги уллары, кызлары, шулай ук уллыкка (кызлыкка) тәрбиягә һәм опекага алган балалар да керә) булган РФ гражданнарына (күпбалалы гаиләләргә) бирелә. Әгәр бу гаилә яши торган йорт – аларның үз милкендә, йорт урнашкан җир башка төрле милектә булса, бу гаилә аны үз милке итеп рәсмиләштерә ала. 
Закон буенча җир кишәрлекләре күпбалалы гаиләләрнең теркәлгән урынына бәйле, ягъни тиешле шәһәр округы яисә муниципаль район территориясендә булырга тиеш. Шул ук вакытта, гражданнарның ризалыгы белән, җир кишәрлеге аларга шәһәр округы яисә муниципаль район милкендә булган һәм башка муниципаль берәмлекләр территориясендә урнашкан җирләрдән дә бирелергә мөмкин. Илсур Сафиуллин, депутат Туфан Миңнуллинның моңа нисбәтле сорауларына җавап биреп, мәсәлән, Казан шәһәренең үз җирләреннән яки чиктәш районнар белән килешеп, алардан җир участоклары бирә алуын әйтте. 
КПРФ партиясеннән депутат Альберт Бикмуллин Казанда гаиләләрнең күп булуын, аларның барысына да җир кишәрлекләрен җиткереп булу-булмау мәсьәләсе белән кызыксынды. Илсур Сафиуллин җир кишәрлекләре бирү вәкаләтләренең муниципаль органнар вәкаләтләренә каравын һәм аларның җир кишәрлекләре табып бирергә тиешлеген әйтте.

Сессиядә депутатлар ТР Дәүләт Советы РФ Дәүләт Думасына чираттагы закон инициативасы белән чыкты – “Россия Федерациясе субъектларында җәмәгать судьяларының гомуми саны һәм суд участоклары исәбе турында” Федераль законның 1 статьясына үзгәрешләр кертү хакында” федераль закон проектын кертү турында карар кабул итте. Бу мәсьәлә буенча ТР Юстиция министры Мидхәт Корманов чыгыш ясады.
Эш шунда: “Россия Федерациясендә җәмәгать судьялары турында” Федераль законның 4 статьясы нигезендә, суд участоклары бер суд участогында 15-23 мең кеше булган очракта төзелә. Ә административ-территориаль берләшмәләрдә кеше 15 меңнән кимрәк булган очракта да суд участогы булдырыла.

1999 елның 29 декабрендә кабул ителгән “Россия Федерациясе субъектларында җәмәгать судьяларының гомуми саны һәм суд участоклары исәбе турында” Федераль закон буенча, Татарстан Республикасы өчен 182 җәмәгать судьясы һәм шуның кадәр үк суд участогы каралган.

Бүгенге көндә республикада бер суд участогына 20,8 мең кеше туры килә. Бу уртача күрсәткеч булып санала. Шул ук вакытта республиканың кайбер районнарында күрсәткеч максималь чик - 23 меңнән дә артып китә.
Мәсәлән, Алексеевск районындагы бер суд участогына – 26089, Арчадагы суд участогына – 25260, Чүпрәледәге суд участогына – 26154 кеше туры килә. Нурлат, Кукмара, Балык Бистәсендә, Казанда да нормативлар чикне узып китә.

Закон инициативасы текстыннан аңлашылганча, Казан районнарында - өстәмә суд участоклары төзергә, ә Яр Чаллыда 3 өстәмә җәмәгать судьясы вазыйфасын гамәлгә кертергә кирәк.

Республикада җәмәгать судьяларына нагрузканың үсә баруы, административ-территориаль бүленеш һәм халык саны Татарстанда булган җәмәгать судьяларын башкача урнаштырырга мөмкинлек бирми. Татарстан парламентарийлары федераль үзәктән 2011 елда суд участоклары һәм җәмәгать судьялары санын 182дән 196га кадәр арттырырга тәкъдим итә. 
ТР Дәүләт Советы бу елның өченче кварталында ТР Хисап палатасына республика бюджеты чараларын нәтиҗәле һәм максатчан куллануны тикшерүне йөкләде. Әлеге акчалар 2009-2011 елларда ял итү, балаларны һәм яшүсмерләрне сәламәтләндерү, мәшгульлек буенча дәүләт  программаларына, шулай ук татарстанлыларны дарулар һәм медикаментлар белән тәэмин итү буенча дәүләт ярдәме күрсәтү өчен бүлеп бирелгән. 
Моннан тыш, парламентарийлар беренче укылышта “Хисап палатасы турында” ТР Законына үзгәрешләр кертү хакында” закон проектын кабул итте. Федераль законга тәңгәлләштерелгән республика законы буенча хәзер Хисап палатасы Рәисе вазыйфасына кандидатураларны ТР Президенты, ТР Дәүләт Советы Рәисе һәм республика парламенты депутатлары кертә ала (аларның өчтән бере ризалык белдерергә тиеш).  
Хәзер Хисап палатасы Рәисенә, аның урынбасарына һәм аудиторларга куелган таләпләр белеме һәм эш тәҗрибәсе мәсьәләләрендә катгыйлана. Аерым алганда, эш стажы биш елдан да ким булмаска тиеш. Алар ТР Президенты, ТР Дәүләт Советы Рәисе, ТР Премьер-министры, шулай ук башкарма хакимият, суд һәм хокук саклау органнары җитәкчеләре белән якын туганлык мөнәсәбәтләрендә тормаска тиеш.  

Чираттагы утырышта депутатлар “ТР Дәүләт Советы депутаты статусы хакында” Татарстан Республикасы Законына үзгәрешләр кертү турында” ТР закон проектын беренче укылышта кабул итте.
Ул “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары хакында” Федераль законга үзгәрешләр кертү турында”гы Федераль закон кабул ителүгә бәйле рәвештә әзерләнгән. Федераль закондагы үзгәрешләр, барыннан да элек, илдә күппартиялелекне үстерүгә юнәлдерелгән сәяси төзелеш процессы белән бәйле.
Утырышта парламентарийлар шулай ук “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” закон проектын беренче укылышта кабул итте. 
Әлеге документ республика законнарын федераль законнарга тәңгәлләштерү, шулай ук муниципаль берәмлекләрнең вәкиллекле органнарында фракцияләр эшчәнлеген тәртипкә салу максатыннан эшләнгән. 
Бу закон проекты белән фракциянең атамасын, фракцияне теркәү, аннан бер мандатлы һәм күп мандатлы сайлау округлары буенча сайланган депутатларның чыгу, фракциянең эшчәнлеген туктату тәртибен билгеләү мәсьәләләре җайга салына. Шулай ук муниципаль берәмлекләрнең вәкиллекле органнарында фракцияләргә карамаган депутат берләшмәләрен төзү мөмкинлеге дә күрсәтелә. 
7 июльдә узган утырышта “Арча муниципаль районының аерым муниципаль берәмлекләрен үзгәртеп кору һәм “Арча муниципаль районы” муниципаль берәмлеге һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” ТР Законына үзгәрешләр кертү хакында” закон проекты өч укылышта кабул ителде. 
Әлеге закон проекты, закон чыгару инициативасы буларак, Арча районы Советы тарафыннан кертелгән. Аның асылының нидән гыйбарәт булуы турында депутатларга Арча районы башлыгы урынбасары Любовь Осина сөйләде. 

Аның сүзләренә караганда, район составында муниципаль берәмлекләрнең таркаулыгы район эчендәге инфраструктураның үсешен тоткарлый, моның белән бергә җирле үзидарә органнары эшенең нәтиҗәлелеге түбәнәя. Закон проектын эшләүчеләр фикеренчә, сан ягыннан зур булмаган авыл җирлекләрен берләштерү төгәл бердәм финанс базасын төзергә һәм муниципаль берәмлекләрнең бюджетын баланслы итәргә мөмкинлек бирә. 

Утырыш барышында шулай ук ТР Дәүләт Советының “Татарстан Республикасы административ-территориаль берәмлекләренә исем бирү һәм аларның исемнәрен үзгәртү турындагы тәкъдимнәрне Татарстан Республикасы Дәүләт Советы тарафыннан карау хакындагы нигезләмә турында” карары проекты каралды һәм кабул ителде.
Егерменче утырышта депутатлар бюджет һәм салымга кагылышлы мәсьәләләрне дә карады. 
Аның беренчесе - “Татарстан Республикасының 2011 елга һәм 2012 - 2013 елларның план чорына бюджеты турында” ТР Законына үзгәрешләр кертү хакында” закон проекты. 

Татарстан Республикасының 2011 елга һәм 2012 һәм 2013 елларның план чорына бюджетының керем өлешен - 23,8 млрд. сумга, чыгым өлешен 34,3 млрд. сумга арттырырга тәкъдим иткән закон проектын  ТР Финанс министры Радик Гайзатуллин тәкъдим итте.  Аның сүзләренә караганда, шулай итеп, бюджет кытлыгы 10,5 млрд. сумга арта. 

Министр билгеләп үткәнчә, закон проекты белән бюджетның керем өлешен барлыгы 23,8 млрд. сумга арттырырга тәкъдим ителә. Аның 74 процентын федераль акчалар тәшкил итә. 2011 елда федераль бюджеттан 17,7 млрд. сум күләмендә килер дип көтелә. 

Федераль бюджеттан килгән акчаларны авыл хуҗалыгы продукциясен җитештерүләргә дәүләт ярдәменә; автомобиль юлларын төзекләндерүгә һәм төзүгә; Бөек Ватан сугышы ветераннарын һәм аларның гаилә әгъзаларын торак белән тәэмин итүгә; хезмәт базарындагы киеренкелекне киметүгә юнәлтелгән өстәмә чараларны тормышка ашыруга; югары технологияле медицина ярдәмен күрсәтүгә җибәрергә тәкъдим ителә. 

Федераль бюджеттан бюджет кредиты алыну сәбәпле, Казанда метро төзелешенә чыгымнарны 10,5 млрд. сумга арттырырга тәкъдим ителә. 
Шул ук вакытта 2011 елга Татарстан Республикасы бюджетының чыгымнар өлешен түбәндәге юнәлешләр буенча тәгаенләргә тәкъдим ителә. Беренче чиратта өстәмә акчаларны бюджет өлкәсе хезмәткәрләренең хезмәт хакын минималь күләмгә җиткерүгә һәм агымдагы елның 1 сентябреннән мәгариф хезмәткәрләренең эш хакын арттыруга җибәрү күздә тотыла. ТР Финанс министры сүзләренә караганда, федераль үзәк таләбе буенча укытучыларның хезмәт хакын үстерү өчен чаралар да бюджетта исәпкә алынган. “Мәгариф”, “Сәламәтлек саклау”, “Физик культура”, “Милли икътисад” (кече эшмәкәрлеккә, авыл хуҗалыгына ярдәм) һәм “Торак-коммуналь хуҗалык” тармакларындагы федераль максатчан программаларны бергәләп финанслау мәсьәләсе карала.

Моннан тыш, ТР бюджетының өстәмә акчаларын кредиторлык бурычларын каплауга, һәлакәтләргә каршы чаралар үткәрүгә, капиталь ремонтка, капитал салуларга, мәгълүмат технологияләрен үстерүгә, җиһазлар сатып алуга һәм башка социаль әһәмиятле чараларга җибәрү көтелә. 

Депутатлар, әлеге закон проекты турында фикер алышканнан соң, “Татарстан Республикасының 2011 елга һәм 2012 һәм 2013 елларның план чорына бюджеты турында” ТР Законына үзгәрешләр кертү хакында” закон проектын беренче укылышта һәм тулаем  кабул итте.
Дәүләт Советы утырышында шулай ук “ТР Бюджет кодексына үзгәрешләр кертү турында” закон проекты каралды. ТР Финанслар министры Радик Гайзатуллин хәбәр иткәнчә, әлеге закон проекты “РФ Бюджет кодексына һәм РФнең аерым закон актларына үзгәрешләр кертү турында” Федераль законның нигезнамәләрен тормышка ашыру нисбәтеннән  әзерләнгән. Әлеге документ ТР Бюджет кодексын яңа 55.2  статья белән баета. 

ТР Юл фонды бюджет ассигнованиеләре күләме РФ субъекты бюджетының фаразланган кеременнән дә  азрак булырга тиеш түгел. Моңа автомобиль бензинына,  турыдан-туры куылган бензинга, дизель ягулыгына, дизель һәм карбюратор (инжектор) двигательләре өчен мотор майларына акцизлар түләгәннән кергән һәм ТР бюджетына керергә тиешле керем дә; транспорт салымыннан керем дә;  гомумкулланыштагы федераль бюджеттан төбәк һәм муниципальара әһәмияттәге автомобиль юлларына карата юл эшчәнлеген финанслауга субсидияләр дә карый. 

“Нефть продуктларына һәм транспорт салымына акцизлар түләүдән ТР бюджетына 2012 елда - 9,7 млрд. сум, 2013 елда 11,4 млрд. сум керем керер дип көтелә”, - диелә закон проектының аңлатма язуында. Закон проекты тулаем кабул ителде. 
Тулаем кабул ителгән "Салым түләүчеләрнең аерым категорияләре өчен оешмалар табышына салым буенча салым ставкасы билгеләү турында" Татарстан Республикасы Законының 1 статьясына үзгәреш кертү хакында" закон проекты депутатларда бәхәсләр уятмады. ТР Финанс министры Радик Гайзатуллин билгеләп үткәнчә, ТР территориясендә магистраль нефть үткәргечләре аша нефть продуктларын транспортлаучы оешмалар өчен табышка ташлама гамәлдә булганда, мөрәҗәгать итүчеләрнең булмавын аңлатып үтте. Шуңа күрә бу ташламаларны 2012 елның 1 гыйнвареннан бетерергә тәкъдим итте.

Депутататлар, “Оешмалар мөлкәтенә салым турында" Татарстан Республикасы Законының 3 һәм 5 статьяларына үзгәрешләр кертү хакында" закон проектын карап, финанслар министрлыгы һәм парламентның профиль комитеты тәкъдиме белән килешергә һәм закон проектын тулаем кабул итәргә карар кылды. 
Гамәлдәге “Оешмалар мөлкәтенә салым турында" Татарстан Республикасы Законы нигезендә  2012 елның 1 гыйнвареннан бер төркем салым түләүчеләр мөлкәткә салым буенча ташламалардан файдалану хокукын югалта. Боларга гражданнарның коммерцияле булмаган бакчачылык, яшелчәчелек һәм дача берләшмәләре, 0,1 процент ставкасы буенча авыл хуҗалыгы продукциясе җитештерүчеләр, полиальфаолефиннар җитештерүчеләр, технопарклар, җиңел автомобильләр җитештерүче инвестиция эшчәнлеге субъектлары, социаль-мәдәният объектлары, 1,1 процент ставкасы буенча авыл хуҗалыгы продукциясен саклауны һәм эшкәртүне гамәлгә ашыручы оешмалар, фәнни-тикшеренү һәм конструкторлык учреждениеләре керә. 

7 июльдә кабул ителгән закон проекты белән, ташламаларның вакыты 2015 елның 1 гыйнварена кадәр озайтыла. Шулай ук ташламалардан файдаланучыларның исемлеге дә киңәйтелгән. Алар арасында 2013 елда Казанда Универсиаданы оештыручылар - коммерцияле  булмаган автоном оешмалар бар. 
7 июльдә  дүртенче чакырылыш ТР Дәүләт Советының егерменче утырышында түбәндәге документлар кабул ителде:
Закон проектлары 

Беренче укылышта: 

• "Татарстан Республикасы территориясендә халыкка җиңел таксида транспорт хезмәте күрсәтүне оештыру турында" 4291-4 номерлы Татарстан Республикасы законы проекты.
• "Татарстан Республикасы Дәүләт Советы депутаты статусы турында" Татарстан Республикасы Законына үзгәрешләр кертү хакында" 1277-4 номерлы Татарстан Республикасы законы проекты.
• "Татарстан Республикасында җирле үзидарә турында" Татарстан Республикасы Законына үзгәрешләр кертү хакында" 1280-4 номерлы Татарстан Республикасы законы проекты.
• "Татарстан Республикасы Хисап палатасы турында" Татарстан Республикасы Законына үзгәрешләр кертү хакында" 3270-4 номерлы Татарстан Республикасы законы проекты.
• "Татарстан Республикасы Җир кодексына үзгәрешләр кертү турында" 5284-4 номерлы Татарстан Республикасы законы проекты. 

• "Татарстан Республикасында ветеринария эше турында" Татарстан Республикасы Законына үзгәрешләр кертү хакында" 5283-4 номерлы Татарстан Республикасы законы проекты.
Икенче укылышта: 

• "Гражданнарның торак хокукларын яклауны тәэмин итү турында" 4247-4 номерлы Татарстан Республикасы законы проекты.
• "Административ хокук бозулар турында Татарстан Республикасы кодексына үзгәрешләр кертү хакында" 2250-4 номерлы Татарстан Республикасы законы проекты. 
• "Муниципаль районнарның һәм шәһәр округларының җирле үзидарә органнарына торак-коммуналь хуҗалык өлкәсендә Татарстан Республикасы дәүләт вәкаләтләрен бирү турында" Татарстан Республикасы Законының 1 һәм 10 статьяларына үзгәрешләр кертү хакында" 4249-4 номерлы Татарстан Республикасы законы проекты. 

Тулаем: 

• "2011 елга һәм 2012-2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3281-4 номерлы Татарстан Республикасы законы проекты.
• "Татарстан Республикасы җәмәгать судьялары турында" Татарстан Республикасы Законына үзгәрешләр кертү хакында" 2242-4 номерлы Татарстан Республикасы законы проекты. 

• "Татарстан Республикасында суд участокларын төзү һәм җәмәгать судьялары урыннарын булдыру турында" Татарстан Республикасы Законына үзгәрешләр кертү хакында" 2286-4 номерлы Татарстан Республикасы законы проекты. 

• "Татарстан Республикасында янгыннан ирекле саклау турында" 2282-4 номерлы Татарстан Республикасы законы проекты. 

• "Татарстан Республикасында Бала хокуклары буенча вәкаләтле вәкил турында" 6290-4 номерлы Татарстан Республикасы законы проекты. 

• "Оешмалар мөлкәтенә салым турында" Татарстан Республикасы Законының 3 һәм 5 статьяларына үзгәрешләр кертү хакында" 3279-4 номерлы Татарстан Республикасы законы проекты. 

• "Салым түләүчеләрнең аерым категорияләре өчен оешмалар табышына салым буенча салым ставкасы билгеләү турында" Татарстан Республикасы Законының 1 статьясына үзгәреш кертү хакында" 3278-4 номерлы Татарстан Республикасы законы проекты.
• "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1238-4 номерлы Татарстан Республикасы законы проекты.
• "Татарстан Республикасында мәдәни мирас объектлары турында" Татарстан Республикасы Законына үзгәрешләр кертү хакында" 7246-4 номерлы Татарстан Республикасы законы проекты. 

• "Татарстан Республикасы дәүләт бүләкләре турында" 1263-4 номерлы Татарстан Республикасы законы проекты. 

• "Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында" 2257-4 номерлы Татарстан Республикасы законы проекты. 

• "Татарстан Республикасы Бюджет кодексына үзгәреш кертү турында" 3261-4 номерлы Татарстан Республикасы законы проекты. 

• "Татарстан Республикасының дәүләти-хосусый партнерлыкта катнашуы турында" 4243-4 номерлы Татарстан Республикасы законы проекты. 

• "Татарстан Республикасында халыкны эш белән тәэмин итүгә ярдәм күрсәтү өлкәсендә дәүләт сәясәтен гамәлгә ашыру турында" Татарстан Республикасы Законының 3 статьясына үзгәрешләр кертү хакында" 6265-4 номерлы Татарстан Республикасы законы проекты.
• "Арча муниципаль районының аерым муниципаль берәмлекләрен үзгәртеп кору һәм "Арча муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 1272-4 номерлы Татарстан Республикасы законы проекты. 

• "Татарстан Республикасы Чистай районы һәм Чистай шәһәре буенча Татарстан Республикасы җәмәгать судьяларының суд участоклары чикләре турында" 2271-4 номерлы Татарстан Республикасы законы проекты. 

• "Татарстан Республикасы Әлмәт районы һәм Әлмәт шәһәре буенча Татарстан Республикасы җәмәгать судьяларының суд участоклары чикләре турында" 2273-4 номерлы Татарстан Республикасы законы проекты. 
• "Татарстан Республикасы Түбән Кама районы һәм Түбән Кама шәһәре буенча Татарстан Республикасы җәмәгать судьяларының суд участоклары чикләре турында" 2274-4 номерлы Татарстан Республикасы законы проекты. 

• "Татарстан Республикасы Зеленодольск районы һәм Зеленодольск шәһәре буенча Татарстан Республикасы җәмәгать судьяларының суд участоклары чикләре турында" 2287-4 номерлы Татарстан Республикасы законы проекты. 

• "Татарстан Республикасы муниципаль районнарының һәм шәһәр округларының җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә дәүләт тикшереп торуын һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында" Татарстан Республикасы Законына үзгәрешләр кертү хакында" 4285-4 номерлы Татарстан Республикасы законы проекты 
• "Татарстан Республикасында халыкка адреслы социаль ярдәм күрсәтү турында" Татарстан Республикасы Законының 9 статьясына үзгәреш кертү хакында" 6268-4 номерлы Татарстан Республикасы законы проекты. 

Карарлар:
• Татарстан Республикасы җәмәгать судьяларын сайлау турында. 

• Татарстан Республикасы административ-территориаль берәмлекләренә исем бирү һәм аларның исемнәрен үзгәртү турындагы тәкъдимнәрне Татарстан Республикасы Дәүләт Советы тарафыннан карау хакындагы нигезләмә турында. 

• Татарстан Республикасы Хисап палатасына йөкләмә турында. 

• "Россия Федерациясе субъектларында җәмәгать судьяларының гомуми саны һәм суд участоклары саны турында" Федераль законның 1 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 

• "Дәүләт һәм муниципаль ихтыяҗлар өчен товарлар ташуга, эшләр башкаруга, хезмәтләр күрсәтүгә заказлар урнаштыру турында" Федераль законның 9 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Мурманск өлкә Думасының закон чыгару инициативасы турында. 
• "Россия Федерациясе Гражданнар кодексының беренче өлешендәге 292 статьясына үзгәреш кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Белгород өлкә Думасының закон чыгару инициативасы хакында. 

• "Тәмәке тартуны чикләү турында" Федераль законның 3 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Новосибирск өлкәсе Закон чыгару Собраниесенең закон чыгару инициативасы турында. 

• "Административ хокук бозулар турында Россия Федерациясе кодексының 6.10 статьясына үзгәрешләр кертү хакында" 547079-5 номерлы федераль закон проекты турында (балигъ булмаганны сыра һәм аның нигезендә әзерләнә торган эчемлекләр, спиртлы эчемлекләр яисә миңгерәткеч матдәләр куллануга җәлеп иткән өчен җаваплылыкны көчәйтү өлешендә).
• "Россия Федерациясе Җинаять кодексына үзгәрешләр кертү турында" 559740-5 номерлы федераль закон проекты хакында (Россия Федерациясе законнарын камилләштерү өлешендә). 
• "Административ хокук бозулар турында Россия Федерациясе кодексының 14.4 статьясына халыкка сыйфатсыз яисә техник регламентлар таләпләрен һәм санитар кагыйдәләрне бозып товарлар саткан, эшләр башкарган яисә хезмәтләр күрсәткән өчен җаваплылыкны көчәйтү өлешендә үзгәрешләр кертү хакында" 551200-5 номерлы федераль закон проекты турында. 
• "Административ хокук бозулар турында Россия Федерациясе кодексының 23.221 һәм 23.231 статьяларына үзгәрешләр кертү хакында" 542828-5 номерлы федераль закон проекты турында (Россия Федерациясе субъектлары башкарма хакимият органнарының җир асты байлыкларын геологик өйрәнүгә, нәтиҗәле куллануга һәм саклауга дәүләт контролен һәм су объектларын куллануга һәм саклауга дәүләт контролен һәм күзәтчелеген гамәлгә ашыручы структур бүлекчәләре җитәкчеләренә югарыда күрсәтелгән органнар исеменнән административ хокук бозулар турындагы эшләрне карау хокукын бирү хакында). 
• Бөек Ватан сугышы ветераннарын торак белән тәэмин итү мәсьәләсе буенча Россия Федерациясе Федераль Собраниесе Дәүләт Думасы депутатларына Ленинград өлкәсе Закон чыгару собраниесе депутатлары мөрәҗәгате турында. 

• "Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законның 21 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы турында. 

• "Югары һәм югары уку йортыннан соңгы һөнәри белем турында" Федераль законга һәм "Фән һәм дәүләти фәнни-техник сәясәт турында" Федераль законга үзгәрешләр кертү хакында" 544209-5 номерлы федераль закон проекты турында (хуҗалык җәмгыятьләре эшчәнлегендә югары уку йортларының һәм фәнни учреждениеләрнең катнашуы өлешендә). 

• "Мәгариф өлкәсендә Россия Федерациясенең аерым закон актларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Әстерхан өлкәсе Думасының закон чыгару инициативасы хакында. 
• "Хәрби бурыч һәм хәрби хезмәт турында" Федераль законның 24 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы турында. 

	
	                  Депутат берләшмәләрендә


▓  6 июльдә  Казанда “Бердәм Россия” партиясе Татарстан төбәк бүлегенең сәяси советы утырышы булды. Аның барышында партиянең Татарстан бүлегенең киләсе сайлауларга әзерлек чорындагы эшчәнлеге мәсьәләләре турында сөйләштеләр. 

Утырыш башланганчы, ТР Дәүләт Советы Рәисе, “Бердәм Россия” партиясе Татарстан төбәк бүлегенең сәяси советы Секретаре Фәрит Мөхәммәтшин журналистлар белән аралашу вакытында очрашуның бурычларын билгеләде. Ул: “Иң элек без сайлау чорына эш юнәлешләре турында фикер алышырга телибез. Максатыбыз – РФ Дәүләт Думасына “Бердәм Россия”дән  -  Татарстаннан татарстанлылар мәнфәгатьләрен яклаячак мөмкин кадәр күбрәк депутат җибәрү”, - дип белдерде. 

Спикер билгеләп үткәнчә, максатка ирешү өчен бик тырышып эшләргә туры киләчәк. “Партияләр арасында көрәш көчле булачак. Сәясәт кырында яңа партияләр барлыкка килә, алар да РФ Дәүләт Думасындагы урыннарга дәгъва итә”, - диде ул. 
Утырышта Гомумроссия халык фронтының Төбәк координация советын оештыру өчен җаваплы, Владимир Путинның Казандагы кабул итү бүлмәсе җитәкчесе Василий Логиновның доклады Гомумроссия халык фронты вәкилләренең “Халык бюджеты” турында фикер алышуда, “Халык программасы”н төзүдә  катнашуы һәм сайлауларга баруы мәсьәләләренә багышланган иде.  
ТР Дәүләт Советы Рәисе урынбасары, “Бердәм Россия” партиясе Татарстан төбәк бүлегенең сәяси советы Секретаре урынбасары Римма Ратникова үз чыгышында халык белән эшләүдә яңа алымнар куллануның мөһимлеген билгеләп үтте. “Безнең барлык гамәлләребез кешеләрнең кәефен белүгә юнәлтелгән булырга тиеш. Татарстанлыларны ни борчый, проблемаларны хәл итүнең нинди юлларын күрәләр – шул хакта белергә кирәк, - диде ул. - “Бердәм Россия” партиясе сайлауга “Халык ышанычын яулаган партия” дигән байрак белән бара”. 
Киләсе сайлауларның гадәти булмаячагына Татарстан төбәк бүлегенең Президиум әгъзасы, ТР Дәүләт Советы Рәисе урынбасары Александр Гусев та ышана. Әмма ул билгеләп үткәнчә, нәтиҗәләрдән күп нәрсә тора: “Партия - илнең сәяси лидеры, ул илнең сәяси стратегиясен билгели. Бу сайлау кампаниясенең нәтиҗәләре илнең алга таба яңаруына, сәяси көчләрнең демократлашуына, гомумән алганда, халыкның тормыш дәрәҗәсе яхшыруга этәргеч бирәчәк”, - дип белдерде А.Гусев. 

Региональ сәяси совет әгъзалары шулай ук район башлыкларына, предприятиеләр җитәкчеләренә, “бердәмроссиялеләр”гә һәм партия тарафдарларына мөрәҗәгать кабул итте. 

▓  7 июльдә КПРФ партиясенең ТР Дәүләт Советындагы фракциясе утырышы узды. Анда депутатлар парламент утырышына кертелгән мәсьәләләр турында фикер алышты, теге яки бу мәсьәләгә карата үз позициясен билгеләде.  
Аннан соң фракция әгъзалары, РФ Дәүләт Думасына сайлауларга әзерлек максатыннан, партиянең платформасын хәзерләү буенча фикерләре белән уртаклашты. Шулай ук Халык ополчениесенең 15-16 июльдә Түбән Новгородта узачак бөтенроссия съездында катнашу зарурлыгы билгеләп үтелде.

Депутатлар сайлаучылар белән очрашуларның нәтиҗәлелеген арттыру юллары турында да сөйләште.  
Фракция утырышында депутатлар Хафиз Миргалимов, Альберт Бикмуллин, Валентин Кострин, Артем Прокофьев, Рафаил Нуретдинов катнашты. 

▓ 7 июльдә, дүртенче чакырылыш ТР Дәүләт Советының егерменче утырышы алдыннан, “Бердәм Россия” фракциясе һәм “Татарстан – яңа гасыр” депутат төркеменең уртак утырышы булды.

Фракция әгъзаларының “Кадрлар резервы – илнең профессиональ командасы” дип аталган партия проектын тормышка ашыруда катнашуы турында партиянең Татарстан төбәк бүлеге башкарма комитеты башлыгы Виктор Бударин мәгълүмат бирде. Ул билгеләп үткәнчә, проектны тормышка ашыру барышында сайлап алуның нәтиҗәле системасы кулланылган: бәйгедә катнашучылар Интернет аша заявка бирә алган, анкета тутырган, онлайн режимында тест үткән, республика буенча шәхси координаторы белән әңгәмә корган.   

Проектта катнашучылар саны буенча Татарстан Идел буе федераль округында беренче урында тора. 2008 елдан алып 2010 елга кадәр республикада «Федераль кадрлар резервы»на - 66 лауреат, «Яшьләр кадрлар резервы»на - 44 лауреат, «Муниципаль кадрлар резерв»ына 100 лауреат сайлап алынды. Сайлап алу нәтиҗәләре буенча аларның иң яхшылары “Бердәм Россия” партиясе фракциясе карамагындагы Эксперт советына кертелде, алар төбәк һәм җирле сәяси советлар, партия комиссияләре әгъзалары булды, яңа вазыйфаларга билгеләнде, төрле дәрәҗәдәге вәкиллекле органнарга сайланды, төрле иҗтимагый хәрәкәтләр һәм оешмалар лидерлары булды.  

“Бердәм Россия” фракциясе һәм “Татарстан – яңа гасыр” депутат төркеме әгъзаларының В.Путинның Казандагы җәмәгатьчелекне кабул итү бүлмәсендәге эшчәнлеге мәсьәләсе буенча мәгълүмат белән “Бердәм Россия” фракциясе җитәкчесе, ТР Дәүләт Советы Рәисе урынбасары  Александр Гусев таныштырды. Аның сүзләренә караганда, 2011 елның беренче яртыеллыгында 1222 кеше кабул ителгән, мөрәҗәгатьләрнең 21,4 проценты (бу узган елның шушы чоры белән чагыштырганда 6 процентка күбрәк) уңай хәл ителгән. Мөрәҗәгатьләрнең күпчелеге торак шартларын яхшырту (21,6 процент), торак-коммуналь хезмәтләрен күрсәтү (27,4 процент) проблемалары белән бәйле. Җәмәгатьчелекне  кабул итү бүлмәсе моношәһәрләрдә гражданнарны кабул итүне оештыра, “түгәрәк өстәл”ләр үткәрә.  
Александр Гусев билгеләп үткәнчә, Җәмәгатьчелекне  кабул итү бүлмәсендә РФ Дәүләт Думасына Татарстаннан сайланган депутатлар, ТР Дәүләт Советы депутатлары актив эшли. Шул ук вакытта Казан шәһәр Думасы депутатларының уртак эштә ешрак катнашуы зарур. Утырышта катнашучылар башка мәсьәләләрне дә карады.
▓   20 июльдә ТР Дәүләт Советы Рәисе, “Бердәм Россия” партиясе Татарстан төбәк бүлеге сәяси советы Секретаре Фәрит Мөхәммәтшин, Гомумроссия халык фронтының Региональ координация советы координаторы Василий Логинов катнашындагы матбугат очрашуында Татарстанда 21 июльдә алтынчы чакырылыш РФ Дәүләт Думасына депутатлыкка кандидатлар сайлау буенча Бөтенхалык праймеризы башлануы турында сүз барды. 
Спикер сүзләренә караганда, “Бердәм Россия” партиясе - бөтенхалык катнашында алдан тавыш бирүне оештыручы бердәнбер партия. Праймеризның механизмы шуннан гыйбарәт: партия эчендә тавыш бирү вакытында “Бердәм Россия”дән РФ Дәүләт Думасына депутатлыкка лаек кандидатлар ачыкланачак. Праймеризда “Бердәм Россия” партиясе сафларында тормаучылар да катнаша.

Фәрит Мөхәммәтшин хәбәр иткәнчә, Татарстан буенча уза торган праймериз исемлегенә 117 кеше кертелгән. Анда ТР Президенты Рөстәм Миңнеханов та, ТР Дәүләт Советы Рәисе Фәрит Мөхәммәтшин да, ТР Премьер- министрының беренче урынбасары Равил Моратов та, ТР Президенты ярдәмчеләре Тимур Акулов та, Татьяна Ларионова да, министрлар да, район һәм шәһәр башлыклары да (болар ТР Президенты тәкъдиме белән кертелгән), РФ Дәүләт Думасына Татарстаннан сайланган 14 депутат та, Гомумроссия халык фронтына кергән иҗтимагый оешмалардан күрсәтелгән вәкилләр дә бар.

ТР Дәүләт Советы рәисе праймериз әлеге исемлеккә кергән кешеләрнең рейтингларын ачыклау, сайлаучыларның аларга карата мөнәсәбәтен белү өчен кирәклеген белдерде. Ул: “Безнең өчен бу бик кызыклы. Халык эшебезне ничек бәяли, безгә ышаныч күрсәтәләрме-юкмы? – без шул максатны күз алдында тотабыз”, - дип билгеләп үтте. Шулай ук яңа көчләрне, идеяләр һәм кешеләрне җәлеп итү бурычы куела.

 “Министрлар да, муниципаль берәмлекләр башлыклары да хуплау тапсын иде. Алайса урыннарда эш белән мәшгуль булган кешеләрне республика күләмендә белмәскә дә мөмкиннәр”, - диде Фәрит Мөхәммәтшин. Ул праймеризда объектив мәгълүмат алырга өметләнүләрен әйтте. 
	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе 
Ф.Х. Мөхәммәтшинның Рус дәүләтендә 
христиан динен кабул итү көне уңаеннан сәламләве
Хөрмәтле татарстанлылар!

28 июльдә Россия Федерациясендә истәлекле дата – Рус дәүләтендә христиан динен кабул итү көне – билгеләп үтелә. Моннан мең елдан артык элек булган әлеге тарихи вакыйга борынгы рус дәүләтенең цивилизацияле үсеш юлын билгеләде, анда яшәүче халыкларның иҗтимагый, рухи һәм мәдәни үсешенә зур йогынты ясады. Христиан динен кабул итү илебезгә гомумевропа һәм дөньякүләм процессларга кушылу, башка илләр белән тигез диалог төзү, борынгы Русьның иҗтимагый-сәяси тормыш рәвешен үзгәртү мөмкинлеге ачты. 
Тарихи үсешнең билгеле этабында нәкъ менә дини аң шәхеснең рухи кыйммәтләре формалашуга этәргеч булды, аның эчке дөньясын баетуга һәм сафландыруга китерде. Дин һәрвакыт халыкчан миллипәрвәрлекнең, гуманизм һәм хезмәт сөючәнлекнең, гомумкешелек һәм гаилә кыйммәтләренә тугрылыкның нигезе булып килде. Һәм хәзерге шартларда да яхшылык, мәрхәмәтлелек һәм хәерхаклык, шәфкатьлелек һәм гаделлек, түземлелек һәм үзара ихтирамлы булу кебек әхлакый сыйфатлар үзләренең әһәмиятен югалтмый. 
Халыкларның һәм диннәрнең гасырлар дәверендә формалашкан хезмәттәшлеге, вөҗдан һәм дин иреге – бүгенге Россия федерализмының үзгә сыйфаты. Россия һәм Татарстан Республикасы җитәкчелеге тарафыннан эзлекле рәвештә үткәрелеп килүче диннәр арасындагы үзара толерантлылык сәясәте җәмгыятебездә ачыклык һәм дини түземлелек принципларының төпле урнашуына ярдәм итә. Христиан һәм башка диннәрнең иҗади үсеш потенциалын тагын да тулырак файдалану хәзерге көннең максаты булып тора. Татарстанда яшәүче күпмилләтле халыкның бердәмлеген ныгыту, җәмгыятьнең әхлакый нигезләрен һәм андагы килешүне саклап калу буенча этносларның милли гореф-гадәтләрен яклауга һәм гражданнарның дини һәм сәяси карашларын ихтирам итүгә нигезләнгән максатчан эш безнең республикада һәрвакыт игътибар үзәгендә тора.

Кадерле ватандашлар! Татарстан һәм Россия халыкларына дин һәм рухият киләчәктә дә тормыш авырлыкларын җиңеп, алга барырга ярдәм итсен иде! Барыгызга да өметләрнең һәм изге ниятләрнең тормышка ашуын, тынычлык һәм иминлек телим! 
Татарстан Республикасы Дәүләт Советы Рәисе 
Ф.Х. Мөхәммәтшинның Россия Федерациясе 
флагы көне  белән котлавы
Хөрмәтле татарстанлылар! 22 августта илебез Россия Федерациясенең Дәүләт флагы көнен билгеләп үтә. Чын йөрәктән сезне әлеге матур бәйрәм белән котлыйм. 
Бүген без ирекле, мөстәкыйль һәм көчле илебезне дәүләт символларыннан башка күз алдына да китерә алмыйбыз. Россиялеләрнең дан-шөһрәтен гәүдәләндергән, күпмилләтле һәм төрле динле дәүләтнең идеясен һәм принципларын яктырткан флаг шундый символларның берсе. Россиянең өч төсле флагын дөньяның бөтен почмакларында беләләр. Андагы һәр төснең мәгънәсе бар. Ак төс – ул азатлык һәм мөстәкыйльлек, зәңгәр – ышаныч һәм рухият, ниһаять, кызыл – бөеклек һәм көч-куәт. Өч төсле әләм яңа Россияне һәм аның көченә, чәчәк атачагына безнең ышанычыбызны, лаеклы киләчәгенә булган өметләребезне гәүдәләндерә.

Безне, бердәм ил гражданнарын, рухи бердәмлек һәм Ватаныбызга тугрылык хисләре берләштерә. Илебезнең дәүләт символларына карата ихтирамлы мөнәсәбәт белән илебезнең героик үткәненә баш иябез. Чорларның какшамас бәйләнешен һәм буыннар алмашын хөрмәтлибез. Россия Федерациясе халыкларының мәдәни традицияләрен кадерләп саклыйбыз, гражданлык килешүенең ныклыгы өчен кулыбыздан килгәннең барысын да эшлибез.

Соңгы елларда Татарстан Республикасы социаль-икътисади һәм иҗтимагый-сәяси үсеш юлында зур уңышларга иреште. Ышанам, уртак тырышлык белән без, республиканың ышанычлы үсешен, һәр татарстанлының тотрыклы һәм имин тормышын тәэмин итеп, бу казанышларны тагын да арттырырбыз.

Кадерле ватандашлар! Олы һәм кече Ватаныбыз белән горурлану хисләре йөрәкләргездә мәңге саклансын! Россия Федерациясенең Дәүләт флагы горур җилфердәсен! Сезгә һәм якыннарыгызга тынычлык, бәхет һәм иминлек насыйп булсын!

